
NG’OCHETAB CHE KETE NDEGEISIEKNG’OCHETAB CHE KETE NDEGEISIEK
1 Korintoek 15:58
Noto anyun, che kitupche che achame, ogimegitu, among’ king’eak, 
oyae otese kotugul boisietab Kiptaiyat, amu ongen ole ma bo buch 
boisieng’wong’ ne uui eng’ Kiptaiyat.

Eng’ ketetab ndegeisiek, ko mitei ng’ochet ne iboru oindo ak boisietab 
ketindet. Ng’ochet agenge anan ko aeng’, koboru ketindet ne tomo konai 
komie, ng’ochet konyil somok koboru ketindet ne kinai komie agobo 
ndegeisiek. Koitosiekab ng’ochet koboru kenyisiek che tinye chito, eng’ 
ketetab ndegeisiek. Ko tomo koek chito ketindetab ndegeisiek, ko mitei 
kenyisiek che igile ge chi, si kobiit konyor melekto.

Kou noto agine, boisiet ne indoi tesetab tai nebo Bounatetab Jehovah, 
ko mebwat ile wendi ne ma togu. Ye itese tai iboisiechini Jehovah, ko 
tesoksei ng’ochet ak konaam koboor ge. Tesoksei boisieng’ung’, ak 
konaam kotook logoekab boisieng’ung’. Ibegechin ge kuursetab Jehovah 
eng’ sobeng’ung’, ak ibaorian kaberurenyin korong’u ge eng’ sobeng’ung’.

TESETAB SOMANET 
Hebranik 6:10

CHERSETAB 365 KESOMAN BUKUIT 
NE TILIL - BETUTAB 274
Luka 19:1-27
Tienwogikab Kalosunet 103-104

BETUTAB ANG’WAN, ARAWETAB TAMAN 1

SAETAB RANI 

MAONATET NE KIMWACHIN GE

Kiptaiyat, kongoi amu kiigona boroindo aboisieun. Angen ale ye atokyin 
kabwatutikyuk, ko mabutii.

Asobe sobet ne tokyin ge Jehovah ak boisienyin! Ye aboisiechini eng’ 
tokyinetab ge, koboru ge ng’ochenyun eng’ tamirmiriet! Ye tesoksei 
boisionikyuk, ko tesoksei kaberuretab Jehovah eng’ sobenyun.

KALAISIEKAB DART FROGKALAISIEKAB DART FROG
Jakobo 1:14-15
Ago kiyomei chi tugul, ye imuti magennyi ne ya, ak kichuuti, ak ye 
kagomanach maget ne ya, koii tengekto: ak ye kagoeet tengekto, koii 
meet.

Eng’ tiong’ik ko mitie mororochet ne keguuren “dart frog”, ne mitei osnosiek 
che bitotin ak timin, ago anyun ko tiondo nebo kwong’et eng’ tiong’ikab 
ng’ony. Tinye magatet ne nyiitat rangik che terjin, ago lelesone, ak anyun 
ko noto ne boisien komu amikyik. Nda tieme tiony age tugul kosus inendet, 
kotuitos anyun ak sumu che mitei magatenyin.

Ma mwou ge oindet eng’ ole togu. Kobaten kou dart frog ne tinye ripsenyin 
eng’ magatenyin, ne yaei amikyik kobwat konyil aeng’, ko kigonin aginye 
Jehovah Ng’olyondenyin koek ribindeng’ung’. Igimit kamugeng’ung’, si 
kobiit itonon ak imukte tyemutikab oindet iboisien Ng’olyotab Jehovah, 
betut age tugul. Mat iyan kaberteretab oindet, amu ki kegonin kimnatet 
imuukte tyemutikyik.

TESETAB SOMANET 
1 Johana 2:16

CHERSETAB 365 KESOMAN BUKUIT 
NE TILIL - BETUTAB 275
Isaia 56-58
Kolosaik 4

BETUTAB MUT, ARAWETAB TAMAN 2

SAETAB RANI

MAONATET NE KIMWACHIN GE

Kongoi Kiptaiyat amu kiigonon Ng’olyondeng’ung’. Ye atinye 
ng’omnatetab sirutik, ko ma imuchi koyaan bunyot agor eng’ tetutikyik.

Ma korat eng’ tetutikab bunyot. Matin tiana kaberberisietab bunyot, ko 
lumdaat sobenyun eng’ Sirutikab Jehovah; ago ma iton kiy borietab 
oindet!

KORAT KOU RERESIETKORAT KOU RERESIET
Josua 6:2
Ak kimwachi Jehovah Josua kolenji, Keero, kande eung’ung’ Jeriko, 
ak laitoriandennyi, ak murenik che kimen che nyigonen.

Imuchi konyasin inai kole naat mising’ mwaet kole “korat kou reresiet”, 
ago anyun ko ma u noto reresik. Reresik tugul ko keerto. Kobaaten 
kimnatenywan nebo keeret, ko boisien tuuget kogeerto. Iyapto tuugosiek 
koba tai, yeityo koweegu ge tuugosiechoto ye ityin kiy age tugul, ago 
boisien anyun choto konai ole bendi.

Ko ki Kristianik, keboisien Ng’olyotab Jehovah kenai ole kitokyini ge. 
Lititen Sirutik, kamugetab kabwateng’ung’ ko noto ne toretin inyoru 
tuguk che imakyini ge. Ko tomo kigochi Josua emetab Jeriko, ko kinyolu 
konaamen inendet keeret. Si kobiiit inamchi ge tuguk tugul che magun 
Jehovah, ko nyolu anyun igeere eng’ kabwatutiguk. Kas tuugetab 
Ng’olyotab Jehovah, ak inaam igeer tugul che kigonin buch.

TESETAB SOMANET 
Taunet 13:14-15

CHERSETAB 365 KESOMAN BUKUIT 
NE TILIL - BETUTAB 276
Isaia 59-61
1 Tesalonikek 1

BETUTAB LO, ARAWETAB TAMAN 3

SAETAB RANI

MAONATET NE KIMWACHIN GE

Kiptaiyat asaei ale ye ayaei boisinikyuk rani, ak agase Ng’olyondeng’ung’, 
anamchini ge tuguk tugul che kiigonon buch!

Ageere chang’indab kurgotikab boroinwek, koyataksei eng’ tainyun 
kenyini! Ye agase tuugetab Sirutik, ageere kasuldaetab kayomisutikab 
Jehovah eng’ sobenyun.

ORTINWEKAB JEHOVAH CHEBO ORTINWEKAB JEHOVAH CHEBO 
KWONG’ETKWONG’ET

Johana 9:6
Ye kingo kagomwa ko u noto, kong’utyi ng’ung’unyek, ak kotangwar, 
ak koiile konyekyik ng’ung’unyechato.

Kristianik che chang’ kogeere oret ne imuchi koboisien Jehovah, 
kogochinen ichek kaberuret ak konaam kogeer iche uindo, ko tomo agot 
kogoito somenywan koityi Jehovah. Ago nyitat sirutik ole kegeere kole 
imuchi koboisien Jehovah, ortinwek chebo kwong’et kogonin toretet. Eng’ 
somanetab rani, ko kiisob Jesu chito ne korat koboisien ng’ung’unyek, 
ak ng’ulek eng’ konyekab chichoto. Ki imuchi agot kosoob inendet eng’ 
tiinyetab eunyin.

Iboru nito kole matin kobo kwong’et ortinwekab Jehovah, ko tinye 
kimnatet kosorun imong’unen kiy age tugul ne ui. Mat imagen kiy kole 
yaito ano, anan yaei au. Iboisiechini Jehovah nebo kwong’utik che ma 
iguyaaksei. Iyan ortinwekyik matin ko i nee.

TESETAB SOMANET 
1 Korintoek 1:27

CHERSETAB 365 KESOMAN BUKUIT 
NE TILIL - BETUTAB 277
Isaia 62-64
1 Tesalonikek 2

BETUTAB TISAP, ARAWETAB TAMAN 4

SAETAB RANI

MAONATET NE KIMWACHIN GE

Kiptaiyat, indoiwon ye achute wigit ne leel. Igochin gonyun kaberuret 
koboton, eng’ oret age tugul, eng’ kainetab Jesu.

Aboisiechini Jehovah nebo kaborunoik chebo kwong’et! Matin ko uen 
ne tiana tuguk, asuldaen amu ki konon Jehovah kimnatet aterter bunyot!

NG’OLYOT KO NJIRIONDENYUNNG’OLYOT KO NJIRIONDENYUN
Jakobo 1:22
Ago oegu che yaei ng’olyot, amat oegu che kasei kityo, ogenege 
okwege.

Mwaet kole “Ng’ony ko njiriondenyun”, ko naat mising’ kou cherset kiyan 
kele boroinwek ko negiten. Ole kibunu anyun ko bukuitab Shakespeare 
ne kiguuren The Merry Wives of Windsor, ne ki kisir kenyisiek che 
chang’ che kigosirto. Sirat anyun kou ni kole, “Why then the world’s mine 
oyster, Which I with sword will open.” Eng arorunet ko kiiboru kole nyitat 
ng’ony tuguk che kororon, kobaten nyolu keyaaten kimnatet ak kamuget. 
Boroinwek ko ma nyolu kegeer kityo, kobaten nyolu kenam.

Kou noto agine konetech sirutik kole kenam kayomisutikab Jehovah, 
keboisien boisionik, kasetab it, ak kayanet. Ng’olyotab Jehovah ko noto 
ne indochin lakwet age tugul nebo Jehovah, ago tinye mogornotosiekab 
tamirmiriet, che ibu kasuldaet ak borotet. Ma yome kegas kityo Sirutik, 
kobaten nyolu ketesta boisionik. Kou ye kiyaate njiriot si kenyor banyek 
eng’ orit, ko nyolu iboisien sirutik si inyoru mogornotosiek che tinye!

TESETAB SOMANET 
Jakobo 2:17

CHERSETAB 365 KESOMAN BUKUIT 
NE TILIL - BETUTAB 278
Isaia 65-66
1 Tesalonikek 3

BETUTAB TAI, ARAWETAB TAMAN 5

SAETAB RANI

MAONATET NE KIMWACHIN GE

Kiptaiyat, toreton aik ne somani sirutik komie, ak anyorchi ge 
mogornotosiek che chang’, che tinye.

Ng’olyotab Jehovah ko tinye mogornotosiek chebo ng’ony ak chebo 
tamirmiriet, che anyorchini ge ye aboisien ng’atutikyik. Ye aboisien tuguk 
che ineeti, kosibu walutik. Iyani sobenyun ak koyatak kurgotik, ago kiy ne 
ayaei kogonu walet ne togu.

EMETAB KAYOMISUTIKEMETAB KAYOMISUTIK
Kolosaik 1:13
Ne kisoruech kemong’une kimnatetab mesundeito, ak kouutech 
kebe bounatetab Werit ne bo chamnyennyi:

Chang’ bik che ye kagobun uinwek che chang’ eng’ sobet, kowisyin 
ge ichek Jehovah, ne imuchi komang’is ichek eng’ uinwek, kasarwek 
che kewelen, ak kaimutik. Kobaten uityen ichek kole mong’unet eng’ 
kewelutik, ko ma kayomiset tugul ne kigonech Jehovah eng’ sirutikyik. 
Mache komong’un eng’ mesundeito iityi sobetab lapkeiyet.

Kiib Lagokab Israel kenyisiek che chang’ eng’ otwognatetab Misri, ak 
kiitiach ichek Musa koboisien kimnatetab Jehovah. Ago mabeekyi yoto 
katiagenywan komong’unen Misri. Kiigees ge katiagenywan ye kichut 
ichek emet ne nyiitat chego, ak kumik, emetab kayomiset. Kou noto 
aginye ko kiwalin Jehovah ibunji bounatenyin, ne nyitat kaberuret, 
kasobet, ak borotet. Kiimong’un ak kogeer kole ole ichute, ko o kosiir 
ole imong’unen.

TESETAB SOMANET 
Boisionikab Che 
Kiyoktoi 26:18

CHERSETAB 365 KESOMAN BUKUIT 
NE TILIL - BETUTAB 279
Jeremia 1-2
1 Tesalonikek 4

BETUTAB AENG’, ARAWETAB TAMAN 6

SAETAB RANI

MAONATET NE KIMWACHIN GE

Kiptaiyat, toreton awendot eng’ lapkeiyet ne kiitiachan achutyi, si kobiit 
koek sobenyun kaboruneng’ung’ nebo iman. Amen.

Atiagat eng’ nametab oindet. Mating’enon kiy kimnatetab mesundeito. 
Kiitiachan Jehovah among’unen kewelutik, ak komutwan aityi emet ne 
nyitat kayomisutik che isuldaatin.

MURPHY’S LAWMURPHY’S LAW
Romanik 8:28
Ak kingen kele, eng’ ichek che chamei Jehovah, kotuitos tuguk 
tugul si kobois koreu che miach eng’ ichek che kigeguur ko u 
magennyi.

Murphy’s Law ko ng’atutiet nebo ng’ony, ne mwaei kole kiy age tugul 
ne imuchi komusok, ko musoksei. Nganda naat mwaoni eng’ tuguk 
che terjin, ko chang’ bik che igeni tuguk che yaachen kosulda eng’ 
sobonwekwak, ko uon noto ko kit ne nyolu. Ago anyun eng’ lakwet age 
tugul nebo Jehovah, ko ma nyolu kou noto. 

Mwawech Bukuit Ne Tilil kole, tuitos tuguk tugul si kobois korewech che 
miach.

Imuchi komitei Murphy’s Law kobaten mitei agine ng’atutietab Kristo, 
ne noto kobo tamirmiriet, ago keere kole kaisulda borotet. Nyolu anyun 
kosob Kristianindet age tugul sobet ne nyitat kaberuret ak chang’indo. 
Ko anyun mat isop sobet ne igeni yaityo ak kabutet. Kobaten igen tuguk 
che miach koyaak betut age tugul.

TESETAB SOMANET 
Jeremia 29:11

CHERSETAB 365 KESOMAN BUKUIT 
NE TILIL - BETUTAB 280
Jeremia 3-5
1 Tesalonikek 5

BETUTAB SOMOK, ARAWETAB TAMAN 7

SAETAB RANI

MAONATET NE KIMWACHIN GE

Kiptaiyat, kongoi eng’ konunoik che kiigonon buch eng’ chameng’ung’! 
Ye atese tai ak wiginyun angen ale boisie tuguk tugul si korewon che 
miach.

Yaaksei tuguk che eechen eng’ sobenyun! Eng’ kenyini, ko maityin 
gonyun tuguk che yaachen. Ageni logoiywek che miach eng’ kainetab 
Jesu!

MIEINDAB BORTOMIEINDAB BORTO
Ng’atutik 7:15
Ak koistoenen Jehovah mianwek tugul; ak magonin korotwek che 
yaach che bo Misri, che ingen, ago igochin tugul che wechin.

Ye kiiyan Jesu koek Kiptaiyatab sobeng’ung’, ko kiitaach atebetab 
bortanyin. Sobetab koigeny ne tinye, ko kibunjin isop nguni. Ak Kristianik 
che chang’ kenyoru kosaachin mieindab borto, ago kit ne tinye eng’ 
kimnatetab sorunet.

Iboruech Ng’olyot kole mianwogik ko agenge eng’ tuguk che kigiterter; 
ago ma nyolu kotiiny lagokab Kristo. Kou ye ma ratat Jehovah eng’ 
sirimokab mianwogik, ko iu noto aginye. Sob sobet kou ole kiitiogun Kristo 
buch eng’ kimurtoiyot. Kimnatetab ng’etyet koboisie eng’ sobeng’ung’, 
ma ye ka ime kityo, kobaten boisiei nguni eng’ yu. Nam kimnatanato!

TESETAB SOMANET 
1 Petero 2:24

CHERSETAB 365 KESOMAN BUKUIT 
NE TILIL - BETUTAB 281
Luka 19:28-48
Tienwogikab Kalosunet 105-106

BETUTAB ANG’WAN, ARAWETAB TAMAN 8

SAETAB RANI

MAONATET NE KIMWACHIN GE

Kongoi Kiptaiyat Jesu amu kiigonon mieindab borto rani! Ye kiayan iegu 
Kiptaiyatab sobenyun, ko matinye mianwogik lewenet age kobaten koisto ge. 
Kongoi amu awendoti eng’ mieindab borto.

Sobenyun ko baoriani mieindab Jehovah. Eng’ Kristo, ko ma namon 
anan konam gonyun mianwogik. Eng’ kenyini bo mwaita nebo kwong’et, 
ko nenyun mieindab borto!

BOTANET KO MA IBORU KABUTETBOTANET KO MA IBORU KABUTET
2 Korintoek 4:17
Amu bichiindanyo ne nyamnyum, ne matebyei, koyaiywech 
torornatet ne o ne bo koigeny, ne tesoksei mising’ kosiir;

Tos kiigeer kole ye iwendi eng’ ndegeit, komuchi komi barak botanet 
ye otogostoi barak, anan ko ye oweksei ng’ony? Botananato komuchi 
ko atebetab koristo. Kou noto agine ko chang’ Kristianik che bune 
botanosiek, ak kobwat ichek kole oindet ne ibelisie, anan ko chorto ge 
ng’ony sobonwekwak. Ago imuchi anyun ko botanetab kanaptaet ne 
wendi barak.

Baornatosiek alak ko mache toloitab uinwek, anan ko kasartab kalititet, 
si kobiit kotook torornatetab Jehovah, eng’ iche che keere. Mat iimage 
ye uegitu kasarwek. Yain Jehovah iwe barak kosiir ole kiibunu. Sobet ne 
itinye nguni koboru kole tomo kogees boisienyin eng’ sobeng’ung’.

TESETAB SOMANET 
Isaia 48:10

CHERSETAB 365 KESOMAN BUKUIT 
NE TILIL - BETUTAB 282
Jeremia 6-8
2 Tesalonikek 1

BETUTAB MUT, ARAWETAB TAMAN 9

SAETAB RANI

MAONATET NE KIMWACHIN GE

Kiptaiyat, toreton ageer ak anai ale, nyone kanaptaet eng’ ortinwek che 
terchin. Agot ye uen kasarwek, igonon kimnatet ageer kanaptaet ne 
nyone!

Bunikyuk koboru kole yaan Jehovah awo barak. Awendi barak mising’, 
kou ndegeit ne wendi eng’ bolik. Ki amete mianwogik, uinwek, ng’wanindo 
ak bananda eng’ ng’ony!

RETICULAR ACTIVATING SYSTEMRETICULAR ACTIVATING SYSTEM
Romanik 7:15
Amu mangen ne ayae: amu ma ne amache, ne ayae; ago ne aweche, 
ko noto ne ayae.

Ye itokyini ge ko meyai kit, ko eng’ let iyai kioto kiimache iistoen ge. Nito 
kimuchi kiarorunen kit ne kiguren Reticular Activating System (RAS). 
RAS ko kebeberta nebo metit ne chuchugoni kabwatutik, ak kotokyin kit 
ne ibwaati mising’. Ye iyoome iistoen ge kiy, ko tokyin ge kabwatutiguk 
oloto, ago ng’etu meting’ung’ eng’ noto ak koget boisioniguk.

Ne kata kitokyini kabwatutikyok tuguk che ma kimache keyaei, ko 
mwawech sirutik ketokyin ge tuguk che miach. Kitinye kabwatutigab 
Kristo. Ne kata itokyini ge itonoisi kaimutiet, kobaten anyun itokyi ge 
Jehovah ne ilitite kaimutik, konaami kowalaksei kabwateng’ung’, ago kit 
age tugul ne kibou kabwatutiguk koterteroksei.

TESETAB SOMANET 
1 Korintoek 2:16

CHERSETAB 365 KESOMAN BUKUIT 
NE TILIL - BETUTAB 283
Jeremia 9-11
2 Tesalonikek 2

BETUTAB LO, ARAWETAB TAMAN 10

SAETAB RANI

MAONATET NE KIMWACHIN GE

Kiptaiyat, asae ale ye atese tai aetu eng’ Sirutik, koegu kabwatutikyuk ak 
boisionikyuk kioit ne iborun, eng’ kainet ne toror nebo Jesu!

Atinye kabwatutigab Kristo. Ye atokyini kerenyun tuguk che mi barak, 
awale sobenyun konaamen orit!

ALETAB KABWATUTIKALETAB KABWATUTIK
2 Timoteo 2:15
Igiilgei ibartege ile kigoyanun Jehovah iegu kiboitiot ne manyol 
kolilan, ne boisie komie ng’olyotab imanit.

Mitei mwaet ne naat kele, “a penny for your thoughts,” ne eng’ arorunet 
ko kemach kial kabwatutikab chito, mising’ ko ne kasisi ge, ago uon loen 
kabwatutikyik. Kimwaei kou noto kityo eng’ tangoi, kobaten tos ingen 
kole bo kamanut mising’ kabwatutiguk eng’ Jehovah?

Mogornotet nebo iman ko mi kabwatutiguk. Redio ak television kobeljin 
ge boroindo eng’ kabwatutiguk, betut age tugul. Ko I lakwetab Jehovah, 
ko boisieng’ung’ ineet ge igochi ge boroindab etunet, ak yamdaet ak 
Kristo eng’ Sirutikyik. Igochin kabwatutiguk Kristo. Ye meyaei kou noto, 
komuchi ko menai kaimutik che igochini sobeng’ung’. 

TESETAB SOMANET 
Romanik 12:2

CHERSETAB 365 KESOMAN BUKUIT 
NE TILIL - BETUTAB 284
Jeremia 12-14
2 Tesalonikek 3

BETUTAB TISAP, ARAWETAB TAMAN 11

SAETAB RANI

MAONATET NE KIMWACHIN GE

Kiptaiyat, ye atese tai ak wiginyun, indoiwon eng’ kanetetab ge nebo 
sirutiguk. Toreton alelit kabwatutikyuk, si mata kowisan kabwatutikyuk, 
anan sobenyun nebo keny. Amen.

Kabwatutikyuk ko kali kosiir bilionisiek! Ye asomani Ng’olyotab Jehovah, 
ko egu sobenyun kaborunet ne o, nebo KiptaiyatJesu Kristo.



www.goodnewsdailydevotional.com 15

KI KEROPCHON BOROTETKI KEROPCHON BOROTET
Johana 15:5
A ketitab sabibuk, ko o temenik: inendet ne menya, ak amenye 
inendet, ko noto ne yiei logoek che chang’: amu momuchi oyai kiy 
okwege ngo mami ane kobotok.

Eng’ ketik, ko mitei robet nebo ketit agenge ak age, ak konaam korut koek 
ketit agenge ne boisie komie. Nito anyun ko kit ne kiyaiywech Kristo! Ko 
tomo inyonji Kristo, ko ki ibo ng’ony ne nunat, ago nyitat mesundeito. 
Ago besiet ne kiiyan Kristo ko kigiropchin sobetab borotet!

Sop ak naanito kole sobeng’ung’ nebo keny, ko ma koting’enen kiy age 
tugul. Ki kimong’un eng’ kimnatetab mesundeito, ak kimutun ichutyi 
bounatetab lapkeiyet eng’ meet ak ng’etyetab Jesu Kristo. Eng’ soboni 
leel, imitei ole mie si iyi logoek, ak ilelesan. Wendoten eng’ imaninito rani!

TESETAB SOMANET 
Kolosaik 1:13

CHERSETAB 365 KESOMAN BUKUIT 
NE TILIL - BETUTAB 285
Jeremia 15-17
1 Timoteo 1

BETUTAB TAI, ARAWETAB TAMAN 12

SAETAB RANI

MAONATET NE KIMWACHIN GE

Jehovah, kongoi amu kiiboruon kole sobenyun nebo keny, ko ma ko 
ting’enon kiy. Ki indeon ole anyorunen borotet!

Ki keropchon borotet. Mianwogik ak bananda ko ki kaimutik che kimi 
eng’ sobenyun nebo keny; ma kotiinyon oindet nguni. Atinye sobetab 
Kristo eng’ orinyun.

KIRGIT NE TOKYIN GE KORIEBISKIRGIT NE TOKYIN GE KORIEBIS
Kalewenaik 3:5-6
Imang’u Jehovah eng’ muguleldang’ung’ tugul, Ametiiege 
naeng’ung’: Ng’any inendet eng’ ortinweguk tugul, Si kolitit 
ortinweguk.

Kirgit ne tokyin ge koriep kiy, ko labati koteta ne manostoi. Kimnatanato 
nda kiwise, komuchi koek nyalulnatet. Anwet ko ma lazima kogimit kosiir 
kirgoto, kobaten nda imuchi kowis agot kitigin kirgit kobuti. Kimnatet age 
tugul ne kiboisien eng’ ole ma nyolu ko konu katumdumet.

Kou noto agine, kenyoru Kristianik che chang’ kotinye chokyinet ak 
kagiletab ge, kobaten matinye logoek che iboru kagilenywa. Ma kele 
matinye kagilet ne yamat, kobaten kaimutiet ko ole tokyin ge anyun 
kagilenywan. Kechakta ketokyi ge ole ma nyolu, ko ya mising’ kosiir 
ketonon. Kakwautiet age tugul komutin iloitunen magetab Jehovah. Ye 
ma litit oreng’ung’, koriichin agot tuguk che mengechen.

Mat ichamji kimnateng’ung’ kowisin. Ineet ge isub kandoinatetab 
Tamirmiriet Ne Tilil. Ye litit ole itokyini ge, inyoru walutik eng’ kagileng’ung’.

TESETAB SOMANET 
Romanik 8:14

CHERSETAB 365 KESOMAN BUKUIT 
NE TILIL - BETUTAB 286
Jeremia 18-19
1 Timoteo 2

BETUTAB AENG’, ARAWETAB TAMAN 13

SAETAB RANI

MAONATET NE KIMWACHIN GE

Kiptaiyat, amwaei kongoi amu eng’ Tamirmirieng’ung’ Ne Tilil! Angen ale 
ye abune wigini, indochini kakwautikyuk tugul.

Kakwautikyuk kondochi Tamirmiriet Ne Tilil ago ma u chebo kirgit ne 
tokyin ge ole ma nyolu. Ye alititi ge ak magenyin eng’ sobenyun, ko ui 
kabutet!

TUUGETAB SWITISIEKTUUGETAB SWITISIEK
Johana 10:10
Kianyo si kobiit konyor sobondo, ak kotepto sobonato inne.

Tos kiigochi lakwet boroindo kolewen switisiek, ak koib che chang’ che 
makyin ge, igeere anyun kit nebo kwong’et. Amu kinaita ichek kiwatosiek, 
konaami kokwong’ ichek kole tos ib switisiek che tiana. Eng’ yoto ko 
tamchin lakwet, ak koib che tuten kosiir che ibwaati.

Nganda itinye sobet ne leel eng’ Kristo, ko nyolu iib kakwautiet itiach ge, 
eng’ atebet ne ki inaite. Kristianik che chang’ ko ma imuchi kobendat 
eng’ kagesunetab ge, nebo tuguk che kigon Jehovah, amu ta kosoptos 
ichek eng’ atebet ne tinye kiwatosiek, che ki ineet ge eng’ ng’ony. Ineetin 
ng’ony inaite tuguk che tutigin, kobaten kiguurin Jesu inam tuguk tugul 
che kigonin.

TESETAB SOMANET 
Josua 1:3

CHERSETAB 365 KESOMAN BUKUIT 
NE TILIL - BETUTAB 287
Jeremia 20-21
1 Timoteo 3

BETUTAB SOMOK, ARAWETAB TAMAN 14

SAETAB RANI

MAONATET NE KIMWACHIN GE

Kiptaiyat Jesu, kongoi amu ki iyai sobenyun kogararanit! Ye atese tai ak 
betunyun, itoreton asop kou eng’ atebeng’ung’, ama atebetab ng’ony.

Ki atiachage eng’ atebetab ng’ony! Kou lakwet ne mi tuugetab switisiek, 
aname konunoik tugul che kigonon Kristo, eng’ kainetab Jesu!

TIEMAT AGO IYANATTIEMAT AGO IYANAT
Hebranik 4:15
Amu magitinye tisiindet ne o ne maimuchi kogaswech 
nyalulnatosiekyok; ago ne kigiyom ko u achek eng’ tuguk tugul, 
ama yai tengek.

Amdoikab logoiywek che miach, ko chame kocheer Kristianik alak, 
kosopcho eng’ atebetab Kristo. Nganda keere biik alak ko uon ma kimuchi 
kesop eng’ atebet neu noto, ko mwaei anyun sirutik kit ne teer. Nganda 
Jesu ko ki Jehovah, ko kisop inendet sobetab chito. Kinyorchi ge tuguk 
tugul, che kinyorchini ge eng’ sobenyon betut age tugul—ng’wektaet, 
esioet, tiemutik ak terutik— kobaten kiiterter tugul ko matinye tengek. 
Sobenyin ko ma ui keityi, kobaten noto ko kaborunet ne nyolu.

Sirutik ko ma ng’alek kityo. Kigetiem ak kegeer kele imugaksei ago 
iyanat, amu kisop Jesu sobonoto eng’ atebet neu ne kitinye. Ye iboisien 
sirutik, ko mewendi ole mengen, kobaten isubi oret ne kiisub Jesu, ak 
konyor kabelisiet.

TESETAB SOMANET 
Johana 16:33

CHERSETAB 365 KESOMAN BUKUIT 
NE TILIL - BETUTAB 288
Luka 20:1-26
Tienwogikab Kalosunet 107-109

BETUTAB ANG’WAN, ARAWETAB TAMAN 15

SAETAB RANI

MAONATET NE KIMWACHIN GE

Kongoi Kiptaiyat amu iriren nyalulnatenyun. Ye kiiterter kewelutik tugul 
che kiinyoru, ko kiigonon kimnatet amuitechi chechuk.

Asobe kou eng’ Sirutik che kigetiem ak kegeer kele iyanatin. Amu eng’ 
kaborunet ne kigonech Jesu eng’ sobenyin, ko mamitei kewelutiet age 
tugul ne imuchi koteer kanaptaenyun.

BORIETAB OSNETAB TEUTOBURGBORIETAB OSNETAB TEUTOBURG
Romanik 12:19
Chamanichu, amoyaakte mugetut, ago ogochi boroindo neregek: 
amu sirat kole, Nenyu yaaktaetab mugetut; ayaaktoi, mwaei 
Kiptaiyat.

Eng’ boriet ne naat mising’ nebo osneta ne kiguuren Teutoburg, ko 
kiyoom lugetab Romanik kosipto kiwatetab emet nebo Germany. Kiiterteri 
bunikwak eng’ ortinwek tugul, chang’indab luget, karik, ng’omnatet ak 
alak kobaten ma ibelis. Nganda ki ng’omen eng’ boriet, ago kitinye karik 
che koromen, ko kiyaak boriet eng’ osnet ne tiimat, ago nyitat ropta ak 
ng’atatok. Atebetab osnet anyun ne kiyai kochuchuchok kimnatenywa. 
Kibutok tetetab lugenywa, ago kigiteter ichek eng’ betusiek che kiisub.

Kou Romanik, imuchi iyai kimnatet ne itinye koek buch, ye iyaei boriet ne 
ma nyolu iyai. Boriosiek alak ko ma cheguk. Ma kuurin Jehovah ibelijige 
luget age tugul inyegen, kobaten nyolu inai kole boriet ainon nenyin. 
Mugetut kobo Kiptaiyat. Ye ichamji Kiptaiyat koyaun luget, igonori 
kimnateng’ung’, si kobiit iboisie eng’ boisiet ne kigonin.

TESETAB SOMANET 
Komong’u 14:14

CHERSETAB 365 KESOMAN BUKUIT 
NE TILIL - BETUTAB 289
Jeremia 22-23
1 Timoteo 4

BETUTAB MUT, ARAWETAB TAMAN 16

SAETAB RANI

MAONATET NE KIMWACHIN GE

Kiptaiyat, konon ng’omnatet anai boriet ne nyolu ayai eng’ kenyini. Ye 
atiagun kaimutikyuk kobwanji euneguk, ko tetat kasuldaet.

Aboisiechini Jehovah ne yaaktewan mugetut. Ye agochini Jehovah 
kaimutikyuk, ko tetat kabelisiet matin kalyan!

KEERE KOSIIR BARAKKEERE KOSIIR BARAK
1 Samuel 16:7
Ago kilenji Jehovah Samuel, Amat igeer togennyi, anan ko koindab 
tononennyi; amu kaesie inendet: amu mageerei Jehovah ko u ye 
keerei bik; amu keerei bik itonda, ago keerei Jehovah muguleldo.

Michelangelo ko chito ne ki naat mising’ eng’ salisiet, ak choranisiet, ak 
chobetab kanamonik. Kitoi tuguk che naatin mising’ kou kanamwetab 
Daudi, Pieta, ak kit ne kiguuren Sistine Chapel ceiling, ak konaak eng’ 
yoto kole salindet ne o mising’.Kit ne kiitabani inendet, ko kamugenyin 
kogeer tuguk che ma keere bik alak. Ole kigeere bik alak koita, ko kigeere 
inendet kit ne mi koita. Kigeer kanamwetab Daudi eng’ ole kigeere bik 
alak koita kityo.

Jehovah taunindetab Kipsengwet ak ng’ony, kogeerin eng’ konyegab 
kamuget nebo magenyin, ama kit ne iu nguni. Ma keere baragutab bik, 
kou ole keerto bik, keere kosiir baragutab muguleldo. Kiyain eng’ Jesu 
Kristo, amu eng’ boisionik che miach. Chamjin kogees kit ne kiinam eng’ 
oring’ung’.

TESETAB SOMANET 
Pilipik 1:6

CHERSETAB 365 KESOMAN BUKUIT 
NE TILIL - BETUTAB 290
Jeremia 24-26
1 Timoteo 5

BETUTAB LO, ARAWETAB TAMAN 17

SAETAB RANI

MAONATET NE KIMWACHIN GE

Kiptaiyat, wal konyekyuk chebo banyek, ak indewon chebo tamirmiriet, si 
kobiit ageer boisiet ne mie ne kiinaam eng’ sobenyun.

Keere Jehovah kamuget ne atinye! Atinye muguleldo ne tokyin ge 
sirutikyik, ak boisionikyik, ago angen ale yaei kit ne kararan eng’ 
sobenyun.

JESU KO IMANJESU KO IMAN
Johana 14:6 
Kolenji Jesu, A oret, ak iman, ak sobondo: manyonjin chi Kwanda, 
ama eng’ ane.

Nganda kiruoget age tugul nebo kotini kemwaei kele tononen imanit, ko 
mwaei chigilet kole, mitei bik che ketorjin korgoret ama tinye lelut. Ma 
kele amu kayai lelut ogiliek, anan kiruogik, anan agot ko baornatet ne 
mitei tainywan, kobaten konu ichek tilet ne matien ge imanit ne igesunot 
ge nebo Jehovah.

Sobet eng’ Kristo ko siire lelutikab kapkiruog; ingen muguleldo. Imanit 
ne siire baornatet, ago ng’anye tuguk che kitokyini ge. Kenai kole Jesu 
ko iman, koboruech toloitab Ng’olyot age tugul eng’ Sirutik.  Kou yebo 
iman ago mawalaksei, kobo iman agichek kayomisutikyik. Ye king’any 
kasobet, chang’indo ak ripset, ko ki ma lelutietab, ogiliek anan ko 
kiruogik, kobaten choto ko ki ng’alek che mawalaksei, che king’alali 
imanit inendet!

TESETAB SOMANET 
Johana 1:14

CHERSETAB 365 KESOMAN BUKUIT 
NE TILIL - BETUTAB 291
Jeremia 27-29
1 Timoteo 6

BETUTAB TISAP, ARAWETAB TAMAN 18

SAETAB RANI

MAONATET NE KIMWACHIN GE

Kiptaiyat Jesu, kongoi amu I imanit ne maibuti. Ye atese tai ak betunyun, 
indoiwon eng’ ortinwekyuk tugul, ak ichamji imaning’ung’ kondochi 
kabwatutikyuk, ak boisionikyuk. Amen.

Ng’olyotab Jehovah ko imanit ne mawalaksei, ne kitononen. Ye ayani 
Ng’olyondenyin, koisto ge betetab met ak konunetab ge koloitunan!

GREENHOUSE NEBO JEHOVAHGREENHOUSE NEBO JEHOVAH
Tienwogikab Kalosunet 1:3
… Ak kogergeit ak ketit ne kigiminji ole negite ainosiek, Ne yiei 
logoekyik eng’ betusiekyik, Ama restos sogekyik; ak koberurok kiy 
age tugul ne yaei.

Eng’ minetab inguek ak logoek, koyaei greenhouse atebet ne kararan, 
si kobiit korut minutik komie, matin koya atebetab ng’ony eng’ sang. 
Lapkeiyet ak burgeiyet koribotin, si kobiit korut minutik ama tien ge 
kasarwek anan arawek. Kou noto agine ko atebet ne mie Ng’olyotab 
Jehovah. Ye itinye tononet eng’ sirutik, ko ma kotien ge etuneng’ung’, 
tuguk che tese tai.

Sirutik korogen lagokab Jehovah ketik che yiei logoek, ama restos 
sogekwak. Nito anyun ko amu ki minatin eng’ ole mie. Me tien ge tuguk 
che tese tai. Ki keyain iegu chogetab walutik. Matin ko nee ne iyaei, ko I 
tetat isuldaen walutik!

TESETAB SOMANET 
Jeremia 32:17

CHERSETAB 365 KESOMAN BUKUIT 
NE TILIL - BETUTAB 292
Jeremia 30-31
2 Timoteo 1

BETUTAB TAI, ARAWETAB TAMAN 19

SAETAB RANI

MAONATET NE KIMWACHIN GE

Kiptaiyat, kongoi amu iyaan asulda matin ami ano. Angen ale ye ayani kit 
ne mwaei Ng’olyondeng’ung’ agobo sobenyun, ko a kabelindet!

Ki kiyaan aterteer kewelutik! Matin kalyan ko a kabelindet ago matinye 
oindet boroindo!

KERICHEKAB JEHOVAHKERICHEKAB JEHOVAH
Tienwogikab Kalosunet 107:20
Iyoktoi ng’olyondennyi, kosoob ichek, Ak kosor ichek eng’ 
ng’emisiosiekwak.

Bik che tiinye ge ak kerichek, kergei ngo daktariek anan ko nasisiek, 
ko kigineet ichek kochigil, ak koisto nyigisindab mianwogik, ak korotwek 
alak tugul. Nganda mitei kerichek chebo mianwogik che terjin, ko 
chang’ bilionisiekab bik che begu ak komiandos. Nganda tinye kanyoik 
ng’omnatet eng’ kerichek, ko mami besiet eng’ meosiekwak, ak chebo 
bik alak.

Walutikab mieindab bortang’ung’ ko ma tien ge sipitali. Kiigochi Jesu 
lakwenyin age tugul sobondab koigeny. Sobonoto koityin kebeberwek 
tugul chebo bortang’ung’. Ineet ge iwendote eng’ ole kiyaun Jehovah. 
Ng’olyotab Jehovah ko kerichekab bortang’ung’, ye mi barak 
kaguiyeng’ung’ nebo sirutik, ko chogu kasobeng’ung’!

TESETAB SOMANET 
Mariko 5:34

CHERSETAB 365 KESOMAN BUKUIT 
NE TILIL - BETUTAB 293
Jeremia 32-33
2 Timoteo 2

BETUTAB AENG’, ARAWETAB TAMAN 20

SAETAB RANI

MAONATET NE KIMWACHIN GE

Kongoi Kiptaiyat amu ki ichamwon awendot eng’ mieindab borto! Ye 
atese tai ak wiginyun, itoreton asoob bik alak eng’ kainet ne toror nebo 
Jesu.

Mianwogik ak korotwek alak tugul ko kigoisto, kimnatetab Ng’olyotab 
Jehovah. Ye anetii ge sirutik, ko atiagat eng’ kainetab Jesu!

TEREETAB LUCHINDETTEREETAB LUCHINDET
Luka 18:1
Kimwachi anyun kalewenet kole, Kanyol kosa betusiek tugul, amat 
chorirenso;

Eng’ urerietab luchetab ge, kit ne tai ne ineti ge bichoto, ko konamchi 
eunekwak barak kasarwek tugul. Ngot konamji ng’ony eunek agot kitigin, 
ko kayatyi ge togenyin keluch.

Amunee si kobutos Kristianik che chang’ agot kotinye kimnatetab saet, 
ko amu saei ichek kityo eng’ kasarta ne mi kewelutik. Kergei anyun ak 
kenamchi barak eunek eng’ kasarta ne kageluchin. Ngot igany kobwa 
kaimutk si kobit isaa, ko ichelewanat. Kou chito ne urereni luchetab ge, 
ko nyolu iteer ge kasarwek tugul. Namchin eunek barak ak ichoboge 
iluchisie. Ng’etun eng’ yamdaet ak Jehovah eng’ saet, si eng’ kasarta ne 
mache koluchin bunyot, ko ichobot iluch inde ng’ony agine!

TESETAB SOMANET 
1 Tesalonikek 5:16-18

CHERSETAB 365 KESOMAN BUKUIT 
NE TILIL - BETUTAB 294
Jeremia 34-46
2 Timoteo 3

BETUTAB SOMOK, ARAWETAB TAMAN 21

SAETAB RANI

MAONATET NE KIMWACHIN GE

Kiptaiyat, kongoi amu eng’ konunotiotab saet. Toreton ang’et eng’ 
yamdaet ak inye, si ma kinyoruon ko ma chobot, kobaten agimitok 
kasarwek tugul ak achobot aterteris.

Angen komie borietab tamirmiriet! Kou urerenindetab luchisiet, ne 
namchin barak eunek kasarwek tugul, ko ang’etu eng’ oldab saet, ak 
achobot aluch bunyot!

BOISIONIK CHE KIMEN CHE BOISIONIK CHE KIMEN CHE 
KIKWONG’E KIKWONG’E 

Daniel 11:32
Ak komaas inendet eng’ mwaikutnatet che yaei yaitio kowechei 
kayomiset: ago kimegitu bik che ingen Kamuktaindenywa, ak koyai 
boisionik che kimen che kikwong’e.

Ole o eng’ Bukuit Ne Tilil kegere Jehovah, koyaei boisionik che kikwong’e, 
koboisien murenik ak kwonyik, che mengechen ak che eechen. Ago 
milionisiekab Kristianik rani, ko ma imuchi kimnatanato. Amu nee si 
kou noto ko kit ne rahisi: iboruech Sirutik kole, kit ne itiache kimnatetab 
Jehovah ne kiinde oring’ung’, ko yamdaet ak inendet.

Kimwa Kristo kole eng’ betusiechu bo let, ko tinye lagok tugul chebo 
Jehovah kimnatet, koyai boisionik che eechen kosiir chebo let. Si kobiit 
isuldaen maonatanato, ko tieen ge chorwanding’ung’ ak Jehovah, ak ye 
iegu somanindetab Sirutikyik. Ye itese tai inae kole ng’o Inenet, itese tai 
inaei kole kiyain iegu ng’o eng’ Kristo! 

TESETAB SOMANET 
Pilipik 3:10

CHERSETAB 365 KESOMAN BUKUIT 
NE TILIL - BETUTAB 295
Luka 20:27-47
Tienwogikab Kalosunet 110-112

BETUTAB ANG’WAN, ARAWETAB TAMAN 22

SAETAB RANI

MAONATET NE KIMWACHIN GE

Toreton agimit eng’ Ng’olyondeng’ung’, ak anyoru kaguiyet ne o agobo 
Inye, eng’ kainetab Jesu.

Ayaei bosionik chebo kwong’et, eng’ kenyini bo mwaita nebo kwong’et, 
amu kiyaan Yaindetab Kipsengwet at Ng’ony!

PICHAING’UNG’ NEBO IMANPICHAING’UNG’ NEBO IMAN
Jakobo 1:23-24
Amu ngot koek chi age tugul kasindetab ng’olyot, ama ne yaei, ko u 
chito ne keerei togennyi eng’ kioit: amu keeregei, ak kwo, ak koutie 
eng’ yoto kole ka chito ne u nee.

Betut age tugul ko tomo imande eng’ gong’ung’, ko nyumnyum igeer 
ge eng’ kioit si kobiit inai ngo imi komie. Iborun kioit pichait ne kiinaite 
ago ne imache itepte. Ng’olyotab Jehovah anyun ko kergei ak kioit; tinye 
kimnatet koteech pichaing’ung’ nebo tamirmiriet. 

Kasarwek alak, ko somani Kristianik sirutik, ak kogeer kole ng’o ichek 
eng’ Kristo, yeityo koutie kit ne kageer eng’ kioitab Sirutik. Inyoru anyun 
kotese tai ak betunywa, ago ma chamjin pichainoto kageer eng’ Sirutik, 
kondochi boisionikwak. Ole mi kaimutiet anyun ko ma betetab walet—ki 
kewalin, ak kiutuiyen ak Tamirmirienyin. Kobaten yaetab Sirutik, ne yaei 
pichaing’ung’ nebo iman kotook komie, ak kobarta ge eng’ betut age 
tugul.

TESETAB SOMANET 
Epesoek 2:10

CHERSETAB 365 KESOMAN BUKUIT 
NE TILIL - BETUTAB 296
Jeremia 37-39
2 Timoteo 4

BETUTAB MUT, ARAWETAB TAMAN 23

SAETAB RANI

MAONATET NE KIMWACHIN GE

Kiptaiyat, ye atese tai ak wiginyun, indochi kakwautikyuk tugul. Toreton 
ande boisiet Ng’olyot age tugul ne kiimwa, matin kalyan.

Ye keeron bik, ko keere Kristo. A kaborunetab kipsengwet, ma amu 
agase Sirutik kityo, kobaten atestoi boisionik!



www.goodnewsdailydevotional.com 27

SOCHINETAB BIKSOCHINETAB BIK
Pilipik 2:12
Noto anyun, chamanikyuk, ko u ye koogase it kotugul, ma ye ami 
kityo, ago nguno ye mami ogase it kosiir, oboisie yetuneng’wong’ 
kosulda eng’ kaiyweisiet ak botanet.

Eng’ kwenutab kaimutikab sobet, komuchi ko kiigas Kristianik komwae 
kole, tononun eng’ saet anan sae koboten. Nganda sautichoto ak 
ng’alekab cherset komuchi kosoop, ak kogimit inendet ne kimwachin, 
ko mwaei sirutik komie kole, sobeng’ung’ eng Kristo ko boisiet ne nyolun 
iyai inyendet.

Sochinetab bik ko kit nebo kamanut eng’ borto, kobaten kuurin sirutik 
iyochi boisiet soruneng’ung’ ko inyegen. Kergei ngo kandoiguk eng’ 
tamirmiriet, kwandang’ung’, kameng’ung’, anan ko che otupche, ko 
kigonin Jehovah ichek, si kotoretin eng’ bandang’ung’ ak inendet, ma 
si koek che teere etuneng’ung’ eng’ Kristo. Soman Sirutik ak inochi ge 
inendet. Inaami igeere sobeng’ung’ kowalaksei.

TESETAB SOMANET 
Kolosaik 1:9-10

CHERSETAB 365 KESOMAN BUKUIT 
NE TILIL - BETUTAB 297
Jeremia 40-42
Tito 1

BETUTAB LO, ARAWETAB TAMAN 24

SAETAB RANI

MAONATET NE KIMWACHIN GE

Kiptaiyandenyun eng’ Kipsengwet, kongoi amu eng’ konunotiotab 
sochinetab bik, ak yamdaet ak inyendet. Ye atese tai asomani Sirutiguk, 
atese tai awalaksei konaamen orit!

Angenjige Kiptaiyat Jesu! Ye asomani Sirutikab Jehovah, ateeche 
chorwandinyun ak inendet rani.

MASHINIT NE SEGEMIATMASHINIT NE SEGEMIAT
1 Korintoek 12:21-22
Amaimuchi konda kolenji eut, Mamagenen kiy: anan kogeny, 
maimuchi metit kolenji kelyek, Mamagenok kiy. Ago ne siirei mising’ 
ko, kebeberwechoto bo borto che u kele nyalulyotin, ko choto che 
nyolu:

Nganda ming’in segemiat ago uon mami kit nebo, ko tinye anyun boisiet 
nebo kamanut eng’ sobet. Nda momi segemik, ko ng’eete kaimutiet 
neo eng’ ng’ony, ak kochuchuchok chang’indab amitwogik. Nyumnyum 
kichuchu boisietab segemik, amu eng’ tuguk che togu che kingen, 
kobaten boisienywan nebo iman, ko tilu eng’ sobenyon. Kou eng’ noto 
agine, ko kergei nito eng’ lagok che chang’ chebo Jehovah.

Kristianik che chang’ kogeere kole amu ming’in boisienywa, anan ko ma 
togu, ko ma tilu kiy kagilenywan. Lo nito anyun eng’ imanit. Ye keerin 
Jehovah, kogeere tuguk che chang’, ma tuguk che togu kityo eng’ 
ng’ony. I kebebertab bortab Kristo, ne bo kamanut eng’ tesetab tai nebo 
Bounatenyin. Metinye kiy age, kobaten iyai ne mie eng’ tuguk tugul che 
iyaei.

TESETAB SOMANET 
Kolosaik 3:23-24

CHERSETAB 365 KESOMAN BUKUIT 
NE TILIL - BETUTAB 298
Jeremia 43-45
Tito 2

BETUTAB TISAP, ARAWETAB TAMAN 25

SAETAB RANI

MAONATET NE KIMWACHIN GE

Kiptaiyat, kongoi amu eng’ konunotiot ne kiinde orinyun. Olda tugul ole 
aboisieun, kobo kamanut eng’ sorunetab bik alak, kobwanji Kristo.

A kebebertab Bortab Kristo. Boisienyun kobo kamanut eng’ ng’ony, 
matinye kiy age kobaten asulda, eng’ kenyini bo mwaita nebo kwong’et.

SIMOITAB JEHOVAHSIMOITAB JEHOVAH
Matayo 22:14
Amu kiguurei che chang’, ago kileweni che ng’ering’.

Ngot ko kiiboisien simoit ni kibo keny nebo wayat, ko ingen ole rirto ye 
kibiru. Igiigu ama imunye, ago ui komagasak! Kuursetab Jehovah kosiire 
noto anyun eng’ kochichet ak kagigunet. Kristianindet age tugul, ko tinye 
konunotiot ak kuurset, kochobok ichek kotesen tai Bounatetab Jehovah, 
kobaten boisietab age tugul eng’ achek kegas kursanato.

Kergei ngo itinye ng’omnatet eng’ teknoloji, tienwogik, mung’aret, anan 
choronisiet, ko ortinwek tugul, che kigonunen Jehovah konunotiot, 
si kobiit itorete che otupche eng’ kaniset, ak iamdaen Logoiywek che 
miach. Rire anyun simoitab Jehovah. Mat ichamji kong’et, ye ibure kityo 
eng’ taban. Inaam boisiet rani!

TESETAB SOMANET 
Romanik 8:28

CHERSETAB 365 KESOMAN BUKUIT 
NE TILIL - BETUTAB 299
Jeremia 46-47
Tito 3

BETUTAB TAI, ARAWETAB TAMAN 26

SAETAB RANI

MAONATET NE KIMWACHIN GE

Kiptaiyat, Ng’aleguk kobo iman kotugul! Amwae kongoi koigeny, amu 
eng’ konunotik che kiinde orinyun. Aboisien tugul atoror Kaineng’ung’, 
eng’ ng’ony komugul.

Kiguuron Jehovah ayai boisiet, ago ayae kou noto. Aboisien konunotik 
che kigonon, atororeten Bortab Kristo eng’ kainetab Jesu.

LOGOIYATAB MOGOIYWETLOGOIYATAB MOGOIYWET
Mariko 11:13-14
Ak kingogeer eng’ ole loo mogoiywet ne tinyei sogek, konyo, kolen 
tamangab konyorji kiy: ak kingoit ye mi ketoto, ko ma konyorji kiy 
kobate sogek kityo; amu kitom koit ye rure logoekab mogoonik. 
Ak kilenji ketoto, Koboch nguno ko ma koamenen chi logoek agoi 
koigeny. Ak kigasei alamalyennyi.

Sirutichu anyun ko konu tebut kole, amu nee si kochub ketit, Yaindetab 
Kipsengwet ak ng’ony, amu ki matinye logoek, ago ne ki ingen kole, 
tomo koit kasartab yiet? Amu nee anyun, ko kit ne nyumnyum! Walutiet 
ko mi eng’ kit ne kitononjin ketoto. Kamugetab yautik tugul, ko matogu 
eng’ atebetab ng’ony, kobaten togu eng’ kit ne kimwa Jehovah agobo 
yautionoto.

Ye king’alali Jesu, ko king’alaljin mogoiywet eng’ kamuget ne kiigochi 
Jehovah ketoto, ama kasartab ketoto. Mat ichamji tuguk che igeere ak 
konyeguk chebo nyony, koteer ole mache komutin Jehovah. Ng’olyotab 
Jehovah kolumdo kamugeng’ung’. Matin kalyan ole ibunu, anan 
boisieng’ung’, anan agot ko tuguk che tese tai, inai kole iyie logoek amu 
kimwa Jesu kou noto

TESETAB SOMANET 
Johana 13:34-35

CHERSETAB 365 KESOMAN BUKUIT 
NE TILIL - BETUTAB 300
Jeremia 48-49
Pilemon

BETUTAB AENG’, ARAWETAB TAMAN 27

SAETAB RANI

MAONATET NE KIMWACHIN GE

Kiptaiyat, kongoi amu ki iyaan anyoor kelunet eng’ chamnyeng’ung’! Ki 
agaranitu ak gonyun, amu eng’ Ng’olyondeng’ung’.

Ayie logoek matin ko kasarta ainon. Chametab Jehovah ko kiisto 
kaimutik tugul che kiindeon ng’ony!

NE ROPTO CHAMNYETNE ROPTO CHAMNYET
1 Johana 4:20
Ngot komwa chi kole, Achame Jehovah, ago wechei ne tupcho, ko 
kiplembechwa: amu inendet ne machamei ne tupcho ne kigogeer, 
ko maimuchi kocham Jehovah ne tomo kogeer.

Kasibosiek alak koboisien kalagutik, anan ko amitwogik, anan ko 
kaborunoik konai kasubikwak, kobaten Kristianik kenaen chamnyet 
ne iborchin bik alak. Chamnyet koboru Kristo eng’ achek. Ng’olyotab 
Jehovah, koboru komie kole ngot ko meboorchi chamnyet ichek che 
igeere, ak imwae kole ichame Jehovah ne megeere, ko I kiplembechwa.

Kasarta ne kiigochi Kristo sobeng’ung’, ko kiitaach atebenyin nebo 
chamnyet. Ko I lakwenyin, ko mi oring’ung’ chamnyet. Kisichin Jehovah, 
ago Jehovah ko Chamnyet. Ko anyun ichamji Chamnyenyin koranda ge, 
koityi chebo ng’ony.

TESETAB SOMANET 
Matayo 18:21-22

CHERSETAB 365 KESOMAN BUKUIT 
NE TILIL - BETUTAB 301
Jeremia 50
Hebranik 1

BETUTAB SOMOK, ARAWETAB TAMAN 28

SAETAB RANI

MAONATET NE KIMWACHIN GE

Kongoi Kiptaiyat eng’ chamnyet ne kiiboruon. Aigu kaborunetab 
chamnyanato, eng’ bik tugul che anyoru.

Kayanenyun eng’ Kristo, ko togu eng’ chamnyet ne aborchini bik tugul 
che anyoru. Eng’ kenyini bo mwaita nebo kwong’et, aroptoi chamnyet!

MAT IRU!MAT IRU!
Kalewenaik 24:33-34
Ruondo kitigin, kanuuget kitigin, Arung’et kitigin ne bo eunek 
eng’ ruondo! Konyonjin anyun banandang’ung’ ko u rebindet: Ak 
konyonjin rubet ko u chito ne tinyei karik.

Ng’amotikab mieindab borto kobwatyin kole, ole o eng’ bik ko ite kenyisiek 
tamanwogik tisap, agoi tamanwogik tisap ak mut, ago ruondo nebo betut 
age tugul ko ite saisiek sisit agoi taman. Iboru noto kole eng’ sobetab 
chito tugul, komuchi koru inendet kenyisiek tiptem ak mut ye kiyomo 
saisiek! Sirutietab rani, koboru imanit nebo kwong’et eng’ Bukuit Ne Tilil. 
Kamung’et eng’ saisiek che ma choto koguure ng’emisietab bananda.

Ko I lakwetab Jehovah, ko nyolu isop sebetab boisiet. Mat imuuny ye 
mitei boisiet ne nyolu keyai, ak sobonwek che nyolu kesor! Ruondo, 
kamung’et, ak chorirnotet, ko karik che boisien oindet kong’emin. 
Mat inaite sobet ne ma kiyaei kiy, amu kolset noto nebo bananda, ak 
ng’emisiet.

TESETAB SOMANET 
Kalewenaik 10:4

CHERSETAB 365 KESOMAN BUKUIT 
NE TILIL - BETUTAB 302
Luka 21:1-19
Tienwogikab Kalosunet 113-115

BETUTAB ANG’WAN, ARAWETAB TAMAN 29

SAETAB RANI

MAONATET NE KIMWACHIN GE

Kiptaiyat, konon kimnatet ak maget, asuldaen mageng’ung’ eng’ sobenyun 
kenyini. Ribon amoru, si kobiit aboisien komie boroinwek che indoi tainyun, 
eng’ kainetab Jesu.

Machamjini bunyot koboisien chorirnotet, komus magetab Jehovah eng’ 
sobenyun. Aesioi kamung’et eng’ ye mi boisionikab Bounatet che nyolu 
keyai.

BARAGUTAB CHE IBUTYOTINBARAGUTAB CHE IBUTYOTIN
Isaia 24:5-6
Kigimuruon ng’ony amu bik che menyei; amu kigobistoe ng’atutik, 
kigowal kiruogutik, kigobut kayomiset ne bo koigeny. Kigoam 
anyun chubisiet ng’ony, ak kigonam ng’ogisto che menyei: kigibeel 
bik che menyei ng’ony, ak king’et che ng’ering’.

Ibwaat kou ni kole: agot beek che rondo ge, chebo oinetab Victoria 
Falls, ak tulonok che koen chebo Himalayan mountains, choto tugul ko 
kigobutyo. Kong’eete kasarta ne kiibut Adam eng’ mbaretab Eden, ak 
kochutyi ng’ony tengekto, ko kibwa mianwogik, nunet ak meet—choto 
tugul ko tuguk che ki machopchi lagokyik Jehovah!

Kristianik che chang’ kosoptos koyani kole, tuguk chebo kawaida kotese 
tai, kobaten Iboruech Ng’olyotab Jehovah kole, atebetab kabutet ne 
tinye ng’ony, ko ma atebenyon. Ki keguurjin sobetab barak eng’ Kristo, 
sobet ne matinye kiruoget kataamsetab oindet.

TESETAB SOMANET 
Romanik 12:2

CHERSETAB 365 KESOMAN BUKUIT 
NE TILIL - BETUTAB 303
Jeremia 51-52
Hebranik 2

BETUTAB MUT, ARAWETAB TAMAN 30

SAETAB RANI

MAONATET NE KIMWACHIN GE

Kiptaiyat Jesu, kongoi eng’ tiseiywotab kimurtoiyot. Kongoi amu isobe 
eng’ orinyun, ak igimiton awendot eng’ kabelisiet tugul, betut age tugul.

Eng’ Kristo ko ma kiterteron kobaten abelisiei! Mianwogik tugul, nunet 
ak kaimutikab ng’ony, ko ma boton. A lakwetab Jehovah; asobe eng’ 
baragutab che ibutyotin!

ERIOLISIEKAB TAMIRMIRIETERIOLISIEKAB TAMIRMIRIET
Taunet 28:16
Kigos anyun Jakobo eng’ ruondo, ak kole, Mi Jehovah olito iman; 
ago koma anai.

Agot eng’ kayaptaet ne o, nebo imanit ne iboru kole, ng’o Kristianik eng’ 
Kristo, ak kelunaikab tamirmiriet che tinye inye, ko lagokab Jehovah, 
ko ta kenyoru che chang’ kotinye kewelutik, komiandos, ak kolaei 
nyigisindab sobet. Konu nito anyun tebut kole, amu nee, si konyoru alak 
mogornotetab sobetab Kristo kosiir alak? 

Eng’ Sirutietab rani, ko kigos anyun Jakobo ak konai kole kimi yoto 
Jehovah ago ki tomo konai. Ki ye king’eet inendet kityo ole kinai kou 
noto. Mitunetab Jehovah ko ma kele mamitei, kobaten manaei kityo bik. 
Koteen kota irue eng’ tamirmiriet, ko magoi inyoru kayomisutik tugul, che 
kigonin Jehovah eng’ Sirutik. Etunet eng’ sobetab Kristianik, ko testo 
naetab mitunenyin, ak tuugenyin, eng’ ye kinetii ge Sirutikyik.

TESETAB SOMANET 
Isaia 30:21

CHERSETAB 365 KESOMAN BUKUIT 
NE TILIL - BETUTAB 304
Rirekab Jeremia 1-2
Hebranik 3

BETUTAB LO, ARAWETAB TAMAN 31

SAETAB RANI

MAONATET NE KIMWACHIN GE

Kiptaiyat Jesu, amwae kongoi amu imi koboton kotugul. Chamnyet ne 
ichamon, ko matinye kiwato, ago chameng’ung’ ko matinye kagesunet. 
Iberurot kaineng’ung’ koigeny!

Angen ageer mitunetab Jehovah! Ye negit ko ma kinyoruon arue. 
Eriolinyun nebo tamirmiriet ko name komie!

MALILANEMALILANE
Boisionikab Che Kiyoktoi 4:18
Ak kiguur ichek, ak kong’at ichek, kolenji, amatata kong’alal agot 
kitigin anan konetis eng’ kainetab Jesu.

Mitei kit agobo kainetab Jesu, ne yaei tuguk chebo ng’ony koiyweis. 
Tinye kimnatet, kamuget, ak sorunet. Mamitei kainet ne toror eng’ 
Kipsengwet, eng’ ng’ony, anan agot eng’ kureretab ng’ony. Agot bunyot 
kobotani eng’ kasetab kainanato.

Kimwachi kandoik Petero, ak Johana ne kiyoktoi, komata konetis agot 
kitigin eng’ kainetab Jesu, amu kia kogeer kimnatet ne kitinye. Kiwale 
sobonwek, kosoobi che miandos, ak kosoru che chang’ kobwanji 
Jehovah. Kiiguitos kole koten kemwaei kainetab Jesu, kotese tai koetu 
Bounatetab Jehovah. 

Agot eng’ rani, komuchi kotuptup chebo ng’ony kainanato. Imuchi koesio, 
kobaten kingen achek imanit kole kainetab Jesu, ko kimnatenyon nebo 
sorunet. Ak anyun ko ma kisistosi. Kitese tai kemwaitoi kainenyin eng’ 
nyiganatet, bet ak kemo, amu eng’ inendet kenyoru sobet, katiaget ak 
kabelisiet.

TESETAB SOMANET 
Boisionikab Che 
Kiyoktoi 4:29

CHERSETAB 365 KESOMAN BUKUIT 
NE TILIL - BETUTAB 305
Rirekab Jeremia 3-5
Hebranik 4

BETUTAB TISAP, ARAWETAB TAMAN AK AGENGE 1

SAETAB RANI

MAONATET NE KIMWACHIN GE

Malilane agobo logoiywek che miach, anan ko kainetab Jesu, amu noto 
ko kimnatenyon nebo sorunet, eng’ kainet ne toror nebo Jesu.

Kimwaei agobo kainetab Jesu eng’ nyiganatet, eng’ ortinwek, ormarichok, 
ak olda tugul. Ma kiyani kogerech kut ng’ony eng’ kainet ne toror nebo 
Jesu. Amen.

TESTAI IWE TAITESTAI IWE TAI
1 Korintoek 16:9 
Kinyonji anyun ng’ang’utiet Paulo kemoi; kimi chitab Makedonia ne 
kitononi, kogoigoi inendet, kolen, Long’u Makedonia, nyo toretech.

Jehovah ko naat eng’ yatetab kurgotik—che eechen, chebo kamnut, che 
wale sobonwek—ago yatyin lagokyik kou ye kiyatyi Paulo ne kiyoktoi. 
Ago mwaei Paulo komie kole, agot ye yatat kurget, komuchi kobwa 
kaimutik.

Imanit anyun ko ma chitugul ne boiboenjin bandang’ung’ nebo tai. Alak 
kogase eng’ orinywa kole ta ibut. Imuchi kolot ge kewelutik kobaten kit 
agenge ne tilu eng’ tugul, ko kurgotik alak tugul che yatei Jehovah, ko 
mamitei chi imuchi koger.

Ko mat igeer kaimutik anyun. Tokyin kereng’ung’ Jehovah, Inendet ne o 
kosiir kaimutik ak kewelutik, ago imuchi koteer tetutik tugul chebo bunyot.

TESETAB SOMANET 
Tienwogikab 
Kalosunet 18:29

CHERSETAB 365 KESOMAN BUKUIT 
NE TILIL - BETUTAB 306
Esekiel 1-2
Hebranik 5

BETUTAB TAI, ARAWETAB TAMAN AK AGENGE 2

SAETAB RANI

MAONATET NE KIMWACHIN GE

Eng’ kimnatetab Tamirmiriet Ne Tilil, aistoi kaimutik ak kewelutik tugul 
eng’ orenyun. Ang’ate ak amwaei ale, matere kiy bandanyun nebo tai 
eng’ sobenyun.

Eng’ Jehovah, amandaen luget ak inatusiek. Kewelutik ak kaimutik tugul 
chebo bandanyun nebo tai, kong’estos eng’ kainet ne toror nebo Jesu.

LUMDAAT ENG’ KRISTOLUMDAAT ENG’ KRISTO
Kolosaik 2:7 
Ko o lumdootin ak ko o teegotin eng’ inendet, ak kigimitok eng’ 
kayaneng’wong’, ko u ye kiginetak, otese omwae kongoi.

Ng’olyot “lumdaat” eng’ kutitab Yunanik ko “rhizoo”, ne eng’ arorunet ko 
ne minat, ago loen tigitik eng’ ng’ony orit. Ko I lakwetab Jehovah, itinye 
tononeng’ung’, ak kimnateng’ung’ eng’ Kristo, kobun Ng’olyondenyin.

Iigu ne lumdaat ye inetii ge sirutik kotugul, ak ibwaatii. Ng’olyotab 
Jehovah koboru Jesu, ago ye itese tai itokyini ge sirutik, inaami igergeitu 
ak inendet. Walet komuchi ko ma kit nebo chokyinet, kobaten tetat 
iwalage ngot ing’etu eng’ sirutik.

Ye itese tai ietu eng’ Sirutik, kotese tai kogimitu toloitang’ung’. Ma 
kotumdumin kewelutikab ng’ony, ama kobetin met eng’ tuguk che terjin. 
Iigu ne tononot ama kimuchi kisipten, ak konyiin kayanet.

Kristianindet ne lumdaat komie eng’ Kristo, koyie logoek kasarwek tugul.

TESETAB SOMANET 
Tienwogikab 
Kalosunet 1:2-3

CHERSETAB 365 KESOMAN BUKUIT 
NE TILIL - BETUTAB 307
Esekiel 3-4
Hebranik 6

BETUTAB AENG’, ARAWETAB TAMAN AK AGENGE 3

SAETAB RANI

MAONATET NE KIMWACHIN GE

Ye atokyini ge Sirutik, kowalaksei itondanyun kogergeit ak neng’ung’, 
kong’eete torornatet agenge agoi age. Sobenyun koboru atebeng’ung’, 
betut age tugul eng’ kainetab Jesu.

Kayanenyun ko lumdaat eng’ Kiptaiyat. Ma iwison tuguk che tese tai, 
anan ko kanetutik chebo lembech. Atononi komie amatwou eng’ Kristo, 
eng’ kainetab Jesu. Amen.

BORIETAB JEHOVAHBORIETAB JEHOVAH
2 Ateptab Betusiek 20:21
Ak kingo kagong’alal ak bik, kolewen che tienjin Jehovah, ak kolosu 
kororonindab tililindo, komandoi kondoe luget, kolen, Oweekyi 
Jehovah kongoi; amu bo koigeny rirenennyi.

Ye kiyiem luget ne o Laitoriat Jeosapat ak Juda, ko kisoom ichek toretet 
kobun Jehovah. Ole kiwalundo Jehovah, koboruech imanit ne bo 
kwong’et, kole kima konenywan boriet, kobaten kibo Jehovah.

Tos konyil ata che kichame mising’ lagokab Jehovah, kilotun bunyot, 
kosiir Jehovah ne tinye kimnatet komukta tuguk tugul? Ki kiyomis 
Jeosapat ak Juda koba boriet ak kalosunet, ago kiyai anyun kalosunet 
koek karik.

Ye ilosu ak iweekyini Jehovah kongoi, konaami koyaun boriosieguk. 
Ibookyin buniguk, ak kobelisieun. Tinye rirenet Jehovah, ago boisie 
rirenenyin eng’ sobeng’ung’.

TESETAB SOMANET 
Romanik 8:31

CHERSETAB 365 KESOMAN BUKUIT 
NE TILIL - BETUTAB 308
Esekiel 5-7
Hebranik 7

BETUTAB SOMOK, ARAWETAB TAMAN AK AGENGE 4

SAETAB RANI

MAONATET NE KIMWACHIN GE

Kiptaiyat amwaei kongoi, amu leelachen rirenosieguk karonet age tugul, 
eng’ kebeberwek tugul chebo sobenyun. Ayanin eng’ boriet age tugul ne 
anyoru.

Amwae ak ang’ate ale, mi Jehovah komostanyun, ago mami chi ne 
imuchi koteeron. Mieindanyin ak rirenenyin, kosibon betusiek tugul 
chebo sobenyun, eng’ kainet ne toror nebo Jesu. Amen.

BOISIETAB KATUIYETBOISIETAB KATUIYET
2 Korintoek 5:19
Kele kimi Jehovah eng’ Kristo kotuitos ng’ony ak inendet, ko 
maiityin ichek yaitwogikwak, ko kagogonech ng’olyotab katuiyet.

Kiigochi Jehovah lagokyik boisietab katuiyet, ye kigurech kewal chebo 
ng’ony, kobwanji Inendet kobun Jesu Kristo. Baibai kipsengwet eng’ 
kiptengekyot agenge ne sigu, ago iboruech noto kole bo kamanut 
sobondo age tugul eng’ Jehovah.

Boisietab waletab sobonwek, ko ma bo bik che lewenotin kityo, kobaten 
bo lagok tugul chebo Jehovah. Ki kigurech kiyapten logoiywekab walet, 
ak kechoboge kasarwek tugul, ketokyin bik ole mi Kristo. Ki kigartat 
Jesu eng’ kimurtoiyot, si kobiit koguur che chang’ kobwanji Inendet, ago 
botech che nyolu koyai boisionoto. Ma nyolu keib boisionoto eng’ tangoi, 
kobaten nyolu kegonyit waletab bik kobwanji Jehovah.

TESETAB SOMANET 
Matayo 28:19-20

CHERSETAB 365 KESOMAN BUKUIT 
NE TILIL - BETUTAB 309
Esekiel 8-10
Hebranik 8

BETUTAB ANG’WAN, ARAWETAB TAMAN AK AGENGE 5

SAETAB RANI

MAONATET NE KIMWACHIN GE

Kiptaiyat, teswon ng’omnatetab waletab sobonwek betut age tugul. 
Konon nyiganatet amwa ng’alekab sobet, ak walet koityi ichek che ma 
ingenin.

Chamet awal kokwet, ak emotinwek eng’ betut agenge ko nenyun. 
Anyigan, magonu ge, ago ma kiteron eng’ waletab sobonwek, eng’ 
kainet ne toror nebo Jesu.

RIPSETAB TONONJINIKRIPSETAB TONONJINIK
Taunet 31:29 
Atinye kimnatet ayaiywok ne ya: ago kong’alalwa Kamuktaindet 
ne bo kwandang’wong’ amut lagat, kolenja, Ripgei, si memwachi 
Jakobo kiy ne mie anan ne ya.

Ko I lakwetab Jehovah, itinye ripsetab Kipsengwet. Eng’ ng’atenyin, ko 
mayaei kiy buniguk, ago ma imuchi kosiir kiwato kong’emin. Ye imi eng’ 
Kristo ko noto ripseng’ung’. Keere Jehovah tetutik tugul che ung’atin. 
Mami kiy ne sartaen konyekyik. Ko tomo koyai kiy bunyot, kochutyin 
ak kotonoisi tetutikyik. Nito anyun ko nyiganateng’ung’, kole keerin ak 
koriibin kipsengwet kasarwek tugul.

Kou ye kiitechi Jehovah Laban kometo Jakobo, ko indo kiwatosiek 
sobeng’ung’. Boriet age tugul, kergei ngobo borto anan ko tamirmiriet, 
keteere ak keisto ko maityin. Nito ko boroteng’ung’, ko I tononjinindetab 
Kristo. Wendoten eng’ nyiganatet, ingen ile iribot komie kobun 
kipsengwet.

TESETAB SOMANET 
1 Tesalonikek 3:3

CHERSETAB 365 KESOMAN BUKUIT 
NE TILIL - BETUTAB 310
Esekiel 11-13
Hebranik 9

BETUTAB MUT, ARAWETAB TAMAN AK AGENGE 6

SAETAB RANI

MAONATET NE KIMWACHIN GE

Kiptaiyat, eng’ kandoinatetab Tamirmiriet Ne Tilil, ang’ate ale kiy age 
tugul ne ibwati bunyot kong’ete nguni. Tetutik alak tugul chebo bunyot 
kong’emaksei, eng’ kainet ne toror nebo Jesu. Amen.

A ribot eng’ boriet age tugul, ne nyasenon bunyot, eng’ kiy age tugul 
nebo sobenyun. Aribot ago aterot eng’ kainet ne toror nebo Jesu. Amen.

KAMUGET NE ILELITIKAMUGET NE ILELITI
Kalewenaik 23:2
Ak inde rotwet moktang’ung’, Ngo i kipkeiya.

Kase Jehovah ta sopcho lagokyik sobet ne koi, ne mie, ne nyitat logoek. 
Iboruech Sirutik kole sobet ne ite kenyisiek bogol, ko nyolu kegeer ko kit 
ne nyolu, ago sobet ne mi ng’ony eng’ kenyisiechoto, ko sobet ne tilat. 
Kit agenge ne konu sobet ne koi ko ribetab ge, mising’ ko eng’ amisiet.

Karugutetab ge ko siire metoetab amitwogik; noto ko boisietab tamirmiriet 
ne ilititi bortang’ung’, ak tamirmirieng’ung’, koyanjin ak magetab Jehovah. 
Ye indoi ng’ony amisieng’ung’, igochini boroindo kalelitet, ak kimnatetab 
kipsengwet. Agot chigilet koboru kole karugutetab ge koyaei borto kolelit 
ming’inatet.

Kou ye kiing’eet Jesu, tamirmirietab Jehovah komong’une meet, ko 
mi oring’ung’ kimnatanato bo ng’etyet. Ma lazima inun anan ime, ko ta 
iming’in. Sobetab Kristo eng’ oring’ung’, ko tinye kamuget kolelitin, ak 
koribin imandaen kewelutikab ng’ony.

Ye itokyini ge sobetab saet ak karugutetab ge, igen kalelitet eng’ 
bortang’ung’, kabwatutiguk ak tamirmiriet.

TESETAB SOMANET 
Tienwogikab 
Kalosunet 91:16

CHERSETAB 365 KESOMAN BUKUIT 
NE TILIL - BETUTAB 311
Luka 21:20-38
Tienwogikab Kalosunet 116-118

BETUTAB LO, ARAWETAB TAMAN AK AGENGE 7

SAETAB RANI

MAONATET NE KIMWACHIN GE

Kiptaiyat, ye atokyini ge karugutetab ge ak saet, ilelit ming’inatenyun kou 
kipsichit, ak igimit bortanyun ne mee.

Ang’ate sobet ne koi eng’ sobenyun. Boisiet age tugul ne ibu meet eng’ 
ming’inatenyun, ko teerot eng’ kainet ne toror nebo Jesu. Amen.

NG’OMNATETAB SAKAL NG’OMNATETAB SAKAL 
1 Samuel 18:14
Ak kitebi Daudi eng’ ng’omnatet eng’ ortinwekyik tugul; ak kimi 
Jehovah koboto inendet.

Ng’omnatet ko kit nebo kamanut. Cherech Jakobo kole ngo matinye 
chi naet kosom Kamuktaindet ne igoito, si kobiit kigochi inendet. Kitook 
sobetab Daudi amu eng’ ng’omnatet kobun kipsengwet—sakal. Kiib 
kakwautik che choto amu kimi Jehovah koboto inendet.

Agot aginye imuchi ietu eng’ ng’omnatet ak iwendote eng’ borotet nebo 
iman. Iboruech Sirutik kole Jesu Kristo ko Ng’omnatet ak kimnatetab 
Jehovah. Ye ki koyan chi Jesu Kristo, koboru kole mi oring’ung’ Kristo 
ne noto ko kamang’unetab torornatet— iboru noto kole mi oring’ung’ 
ng’omatet, ak kotesoksei ye itese tai inetii ge sirutik. 

Kiging’at Josua kobwatat Sirutik bet ak kemoi, si kobiit kosulda inendet 
ak konyor borotet nemie. Borotonoto mie, ko kergei ak ng’omnatetab 
sakal ne kigeere eng’ sobetab Daudi, ne noto ko konu walutik.

Yai Ng’olyotab Jehovah koek tononetab sobeng’ung’, ak itokyi ge 
ng’omnatet. Ye iyaei kou noto, inaami iwendote ak kabwatutik che yatatin 
ak inyoru borotet. 

TESETAB SOMANET 
Josua 1:8

CHERSETAB 365 KESOMAN BUKUIT 
NE TILIL - BETUTAB 312
Esekiel 14-15
Hebranik 10

BETUTAB TISAP, ARAWETAB TAMAN AK AGENGE 8

SAETAB RANI

MAONATET NE KIMWACHIN GE

Kiptaiyat, ye aame Ng’olyondeng’ung’, atese tai agergeitu ak inye. Atese 
tai aetu kong’eete ng’omnatet agenge agoi age, eng’ kainet ne toror 
nebo Jesu.

Ane ak gonyun ko ma kiiti eng’ biik che berber. Kibendoti eng’ ng’omnatet, 
eng’ tuguk tugul che kiyaei, ago anyun ko ma kibutii. Borotet ne mie, ko 
nenyon.

ATEBETAB KONYITETATEBETAB KONYITET
Matayo 13:58
Ak kima yai boisionik che chang’ che bo kimnatet eng’ oloto amu 
bistoenywa.

Jehovah koboisien tuguk che uon mengechen, kosuldaen tuguk che 
eechen. Ole o eng’ Sirutik ko bik che kilewen Jehovah, ko ki bik che kima 
konyolji eng’ konyekab bik, kobaten kitinye chamet kobun kipsengwet.

Noiet komuchi koger konyekab bik. Ye kigeere Jesu, biikab nganasenyin, 
ko manai kogeer kimnatet ne kitinye. Kigeere inendet kou weritab Josep 
ne kiyae kecherok ak mesosiek, ago eng’ yoto ko magonyit chametab 
Jehovah eng’ sobenyin. Nganda kimi kimnatet, ko kiuit konyor ichek 
toretet kobun Jesu, amu ki magonyiti inendet.

Konyitet ko kibunguet eng’ tamirmiriet. Indein ole mie inyoru tuguk che 
kiigochi Jehovah bik alak. Ye inai ak itegis chametab Jehovah ne tinye 
biik alak—mising’ ko ichek che kiinde Jehovah kondoun— ko kechopchi 
ge kaberuret. Betetab teegisto agine komuchi koger kurgotik, che ma 
imuchi koyaat saet ak karugutetab ge.

Ineet ge inai chametab Jehovah eng’ chokyinet, ak iwolunen 
kaming’inetab ge, ak teegisto. Kit ne yatei kurget ne isubi kasarwek alak, 
ko ma kimnatet kobaten atebetab konyitet.

TESETAB SOMANET 
1 Timoteo 5:17

CHERSETAB 365 KESOMAN BUKUIT 
NE TILIL - BETUTAB 313
Esekiel 16-17
Hebranik 11

BETUTAB TAI, ARAWETAB TAMAN AK AGENGE 9

SAETAB RANI

MAONATET NE KIMWACHIN GE

Kiptaiyat, konon tamirmiriet ne iming’ini ge ak konetoksei. Toreton 
agonyit, ak anai ichek che kiinde sobenyun.

Awendoti eng’ ng’omnatet ak naet. Agere chametab Jehovah ak agonyit. 
Ye agonyiti, kotese tai sobenyun, ak koyatwon ge kurgotik.

ONG’ETYEN RIBIIK!ONG’ETYEN RIBIIK!
Esekiel 22:30
Kiacheng’ anyun chi eng’ kwenunywa, si kotuur ng’otwet, ak 
kotonon eng’ tainnyu eng’ ole kibutok, agobo emet, si mang’em 
emonoto: ago ma anyoru chi.

Kristianindet ne ma saei, ko kergei ak emet ne matinye ripset. 
Emotinwekab rani, koboisien rabisiek che chang’ koteer ge, eng’ 
ndegeisiekab boriet, ak bomisiek.Ye matinye ripset neu noto, kotinye 
bunyot boroindo ne yaen ng’emisiet ne konu asenet.

Noto anyun ko ki tebutietab Jehovah eng’ sirutietab rani. Ki ma kase 
ta ng’em Israel, kobaten ki mamitei chi ne tononi agobo emetab Israel. 
Murenik cheu Musa ak Abraham, ko kiiguitos kimnatetab saet; amu eng’ 
sautikwak, ko kirire Jehovah emet ama ng’em.

Saet ko siire kit ne ki kenaita, noto ko boisiet eng’ tamirmiriet. Lumdo 
ng’otwetab ripset eng’ emotinwek, nganasok, korikab bik ak ripsetab bik. 
Ye kisaei, kitonoisie kimnatosiekab oik, ak koweech ge mieindo. Siset 
eng’ tamirmiriet, ko yatyin sobonwek ng’emisiet kobaten, saet ne ma 
kimunyi kowegu ripset.

Kuure Jehovah ribiik, bik che ng’etos ak kobois eng’ tamirmiriet.

TESETAB SOMANET 
Taunet 18:23-25

CHERSETAB 365 KESOMAN BUKUIT 
NE TILIL - BETUTAB 314
Esekiel 18-19
Hebranik 12

BETUTAB AENG’, ARAWETAB TAMAN AK AGENGE 10

SAETAB RANI

MAONATET NE KIMWACHIN GE

Kiptaiyat, ilakwon chametab saet ne ma kimunye, eng’ kainet ne toror 
nebo Jesu.

Atononi ko aribindetab ibindanyun. Kimegitu inatusiek che ng’oote 
gonyun, emenyun, ak nganasenyun ye atonojini. Tetat kabelisiet ye 
atese tai eng’ saet.

TEMBWETAB KABERURETTEMBWETAB KABERURET
2 Laitorinik 3:17
Amu kamwa Jehovah ko u ni kole, Mogeere usonet, anan ogeer 
ropta, ago nyiiei beek tembwonin: ak oee okwek, ak tukwok ak 
tiong’ikwok.

Laitorinikab Israel, Juda, ak Edom ko kiba ong’atet koborien lugetab 
moab, kobaten ye kiibataita betusiek tisap, ko kirorchi ichek beek che eei 
lugenywan ak tukwak. Eng’ arogenet, ko kicheng’ ichek Maotiot Elisha.

Kimwochi ichek Elisha kolenji, mageere usonet, anan agot ko ropta, 
kobaten nyoru beek eng’ tembwet. Eng’ karonet ne kiisubi, ko kinyi beek 
tembwet, ak koek kit nebo kwong’et, ne kisor sobonwek eng’ ole kiyamat.

Kit ne kiu tembwetab meet, ko kiek tembwetab chang’indo kobun 
kipsengwet. Kiiguiyo Jeosapat kole, ye ng’alal Jehovah koboisien 
otwogindenyin, kitiagu chang’indo nebo kwong’et. Kiiyani Jehovah ne 
konu, che siire chebo ng’ony.

Eng’ rani kobun Kristo, keboisiechini Jehovah ne konech magutikyok, 
kou eng’ chang’indab mogornatetab torornatenyin. Ole yamat eng’ 
sobeng’ung’ ko egu oldab chang’indo ye kiboisien kayanet.

TESETAB SOMANET 
Tienwogikab 
Kalosunet 37:25

CHERSETAB 365 KESOMAN BUKUIT 
NE TILIL - BETUTAB 315
Esekiel 20-21
Hebranik 13

BETUTAB SOMOK, ARAWETAB TAMAN AK AGENGE 11

SAETAB RANI

MAONATET NE KIMWACHIN GE

Kiptaiyat, wal kasarwek tugul che yamyatin eng’ sobenyun, koek che 
nyitat logoek. Ingonyoruon chang’indo, ak koisto rarunet eng’ sobenyun, 
eng’ kainetab Jesu. Amen.

Atesat eng’ komoswek tugul. Awendoti eng’ chamnyet, ak chang’indo. 
Mogornone sobenyun, ago a kaberuretab bik alak, eng’ kainet ne toror 
nebo Jesu.

CHUBETAB KASARWEKCHUBETAB KASARWEK
Josua 6:26
Ak king’at Josua ichek eng’ kayosiet eng’ betusiechoto, kolenji, Chubot 
eng’ taitab Jehovah chito ne ng’eetei ak koteech nganasani bo Jeriko: lume 
lumeiywondennyi meetab taitanyi, ak kolumda kurgotikyik eng’ meetab 
towennyi.

Bunyot koboisien chubisiosiek che bendien kasarwek, ago ityin chito eng’ kasarta 
ne tetat eng’ sobenyin. Choto anyun ko ma tuguk che kitokyin, kobaten choto ko 
tuguk che getu ge eng’ kasarwek che tetotin.

Aroru Bukuit Ne Tilil agobo ole king’at Josua kole, chubot chito ne ng’eetei 
ak koteech Jeriko. Eng’ ibinwek che kiisub, ko kiyai kou noto chi ne keguuren 
Hiel, eng’ kasartab Ahab, ak kosuldaen Ng’olyondonoto. Kilumda tolochik eng’ 
meetab taitanyin, ak kolumda kurgotikyik eng’ meetab towennyi—ak koboor noto 
kole, ng’alek ko tinye nyigisindab tamirmiriet eng’ kasarwek tugul.

O anyun Jehovah kosiir chubet age tugul. Tinye kimnatet kong’eti chubisiet 
age tugul ne isubi kasarwek, ak koisto kaimutik alak tugul eng’ ng’ony, ak eng’ 
tamirmiriet, che teere sobeng’ung’.
Eng’ rani, kiy age tugul ne ya, kaimutik alak tugul che bunu kwanisieguk, anan 
agot ko kagaetab ge ko ng’etyotin. Megetyini ge tuguk che yaachen che kigosirto, 
ama koimin tuguk che kiim bik alak che kiindounen.

TESETAB SOMANET 
Galatiek 3:13-14

CHERSETAB 365 KESOMAN BUKUIT 
NE TILIL - BETUTAB 316
Esekiel 22-23
Jakobo 1

BETUTAB ANG’WAN, ARAWETAB TAMAN AK AGENGE 12

SAETAB RANI

MAONATET NE KIMWACHIN GE

Kiptaiyat, amwaun kongoi amu kigotiachan Jesu, eng’ chubetab ng’atutik. 
Eng’ Inendet ko a keswotab Abraham, ago a ne bunjin tuguk kou eng’ 
kayomiset. Awendoti eng’ kaberureng’ung’, eng’ kainetab Jesu. Amen.

Rani ko kasartanyun nebo sorunet. Yaityo age tugul ne teeron ko ng’ete, 
ago ang’ate katiaget, kalelitet ak kabelisiet eng’ komoswek tugul chebo 
sobenyun.

KANAMET NE LEEL!KANAMET NE LEEL!
2 Korintoek 5:18
Ago bo tuguk tugul Jehovah ne kiituiyenech ge eng’ Kristo, ak 
kigonech achek boisiet ne bo katuiyet.

Baibai kipsengwet eng’ kiptengekyot agenge ne sigu, kosiir bik 
tamanwogik sogol ak sogol, che makyin ge sigunet. Kigonech Jehovah 
boisiet keguur bik kobwanji inendet. Magenyin ko ma kobet chi, kobaten 
konyor naet agobo inendet. Igun chito ne amdo logoiywek che miach, 
koityi bik che omi tugul.

Choboken iboisiechi Jehovah eng’ ng’alalet. Ma iyani bik chebo ng’ony, 
ngot ko tomo kogas, ago maimuchi kogas, ngot ko mamitei ne amdechin. 
I amdoindonoto kiiyook Jehovah, ak kolewen, ak kogimit koityi che tomo 
kosig

TESETAB SOMANET 
Mariko 16:15

CHERSETAB 365 KESOMAN BUKUIT 
NE TILIL - BETUTAB 317
Esekiel 24-36
Jakobo 2

BETUTAB MUT, ARAWETAB TAMAN AK AGENGE 13

SAETAB RANI

MAONATET NE KIMWACHIN GE

Kiptaiyat, kong’eete keny komi kutinyun ng’olyotab kalelitet. A chepchep 
ago anyigan, aamda sorunet koityi che betyotin eng’ ng’ony, eng’ kainet 
ne toror nebo Jesu. Amen.

A tononjinindet ak ribindetab Logoiywek che miach chebo Jehovah. 
Agochini sobet Ng’olyondanyin eng’ ng’ony, ak atiinye mugulelwek 
ak chamnyetab Kristo, ak kimnatetab chamenyin, eng’ kainetab Jesu. 
Amen.

OLE KITEEKSENOLE KITEEKSEN
Boisionikab Che Kiyoktoi 20:32
Ara anyun, kabagakyok nguno eutab Jehovah, ak ng’olyotab 
mieindanyi, ne imuchi koteechak, ak kogonok borotet koboto ichek 
tugul che kitilili.

Ng’olyot “koteechak” koboru kole, Ng’olyotab Jehovah ko kit ne kiteeksen 
eng’ sobetab lakwetab Jehovah. Etuneng’ung’ eng’ Kristo, ko aechindos 
ak Ng’olyot ne inyoru kotugul, ak ibwatati ak iboisien. Rorunetab Ng’olyot 
kochuchuche etunetab tamirmiriet, ak koteer kamugeng’ung’ iwendote 
komie eng’ boroteng’ung’.

Kou ye teeksen teegindet koita agende agoi age, ko nyolu itokyi ge iteech 
sobetab tamirmirieng’ung’ betut age tugul, iboisien Ng’olyotab Jehovah. 
Sirutiet age tugul ne iboisien kogimitin, ago lumden ak kokanapten. Eng’ 
oret neu noto, ietu ak iegu ne tononot eng’ kayomisutikab Jehovah. 
Ng’olyotab Jehovah ko keluneng’ung’, igimitin inyoru ak iboisien tuguk 
tugul cheguk eng’ Kristo.

TESETAB SOMANET 
Jakobo 1:22-25

CHERSETAB 365 KESOMAN BUKUIT 
NE TILIL - BETUTAB 318
Luka 22:1-30
Tienwogikab Kalosunet 119:1-88

BETUTAB LO, ARAWETAB TAMAN AK AGENGE 14

SAETAB RANI

MAONATET NE KIMWACHIN GE

Kiptaiyat, toreton aik ne tesetai eng’ sobenyun nebo tamirmiriet, ne ma 
letuu eng’ kanetetab ge, ak kabwatetab Ng’olyotab Jehovah. Ingotestai 
kolal mat eng’ kaptisisienyun.

Ategat kou ruandet, ago alumdaat eng’ Ng’olyotab Jehovah, ak awendoti 
eng’ tuguk chechuk, eng’ kimnatet ak boisietab kipsengwet ne ma 
kitonoisie. 

KABERURET NE KIKWONG’E!KABERURET NE KIKWONG’E!
2 Korintoek 9:8
Ak komuchi Jehovah kogonok mieindo tugul kotesak mising’; si 
otinye okwek kotugul tuguk tugul che yamok eng’ kit age tugul, si 
otunen eng’ boisiet age tugul ne mie.

Mitei bik che mamache Jehovah kometo, bik che makyin ge Jehovah. 
Si kou noto anyun ko amu eng’ kagoitoenywa. Chito ne igoito kotese tai, 
ago boroitu emenyin, ago ichek che mumuti kotese tai kochuchuchoksei. 
Konunet ko oretab kabaraet. Konu chametab Jehovah, ak kaberurenyin 
eng’ sobeng’ung’.

Keer chito neu Tabita (Dorkas), kwondo ne kinaat eng’ mieindo, ak 
toretetab bik. Eng’ kasarta ne kimian ak kome, ko mameto inendet 
Jehovah. Kobun saetab Petero ne kiyoktoi, ko ki king’eet inendet. Ki 
nyumnyum eng’ Jehovah kong’eet inendet, kosiir kocheng’ age. Iboru 
nito kole, bo kamanut sobetab kogoitoet eng’ taitab Jehovah.

Ngot imache kaberuret ne kikwong’en, itokyi ge kogoitoet. Ma riibin 
Jehovah kityo, kobaten yaei chamenyin konyi kebeberwek tugul chebo 
sobeng’ung’. Ko I lakwetab Jehovah, keguurin isop eng’ yametab ge, ak 
itinye che yamei igochi bik alak. 

TESETAB SOMANET 
Jakobo 4:6

CHERSETAB 365 KESOMAN BUKUIT 
NE TILIL - BETUTAB 319
Esekiel 27-29
Jakobo 3

BETUTAB TISAP, ARAWETAB TAMAN AK AGENGE 15

SAETAB RANI

MAONATET NE KIMWACHIN GE

Kiptaiyat, toreton agimit eng’ chametab kogoitoet, si kobiit awendot eng’ 
yametab ge, eng’ komoswek tugul chebo sobenyun.

Eng’ kogoitoenyun, konyonjon chamet. Awendoti eng’ mieindo ak 
konyitet. Bik che nyolu, boroinwek, ak tuguk alak, koyaanjindos ak 
boisietab Jehovah eng’ sobenyun.

KEBA KETOKYI GE USONETAB BEKKEBA KETOKYI GE USONETAB BEK
Jakobo 4:6
Ago konu mieindo ne tesat. Len anyun, Kirindoi Jehovah che 
meniotin, ak kogochin mieindo che iming’inegei.

Lewenetab Jehovah kopchechi chamenyin lagokyik, kobaten chamenyin 
ko ma ropto koaechin. Mwaei Sirutik kole, mieindab Jehovah kogoito 
koteerjin, ago yaei noto koteerjin Kristianik eng’ atebet ak boisionik. 
Logoiywek che miach anyun, ko imuchi chito kotesak eng’ chametab 
Jehovah.

Oret agenge ne kitesoksei eng’ chametab Jehovah, ko kiming’in ge. 
Menotet ko yaei Jehovah koesio bik. Ng’olyot “menotet” eng’ Yunanik 
ko antitassomai, ne eng’ arorunet ko keesio kiy.  Kergei ak askarindet ne 
wendi olda ne teer, ak ole bendi igo, ak koyai luget koesio inendet

Kou noto agine ye wendote chi eng’ menotet, ko mi komosta ne esio 
Jehovah. Kirindoi Kiptaiyat kasarwek tugul, ak koesio kiy age tugul, ne 
kisigu eng’ menotet. Menotet ko kergei ak keba ketokyi ge usonetab bek, 
uitu bandab tai ago teroksei walutik. Kaming’inetab ge anyun, koguure 
toretetab kipsengwet, ak kokanapta chi koityi mieindo, ak chamet ne o.

TESETAB SOMANET 
Kalewenaik 3:34
1 Petero 5:5-6

CHERSETAB 365 KESOMAN BUKUIT 
NE TILIL - BETUTAB 320
Esekiel 30-32
Jakobo 4

BETUTAB TAI, ARAWETAB TAMAN AK AGENGE 16

SAETAB RANI

MAONATET NE KIMWACHIN GE

Kiptaiyat konon tamirmiriet ne inetoksei, ago iming’ini ge, eng’ kainet ne 
toror nebo Jesu.

Awendoti eng’ kaming’inetab ge, ak anyoru chang’indab chametab 
Jehovah. Kaimutik alak tugul koisto ge, ago awendi tai eng’ 
nyumnyumindo. Mieindab Jehovah kotabani sobenyun, eng’ kainetab 
Jesu. Amen.



www.goodnewsdailydevotional.com 51

NG’ALALI KOU ARORUTIKAB JEHOVAHNG’ALALI KOU ARORUTIKAB JEHOVAH
1 Petero 4:11
Ngo ng’alali chi, kong’alal ko u arorutikab Jehovah; ngo boisiei chi, 
kobois eng’ kimnatet ne igochin Jehovah: si kobiit kitoror Jehovah 
eng’ tuguk tugul eng’ Jesu Kristo, ne nenyi torornatet ak kimnatet 
koigeny ak koigeny. Amen.

Maotiot Samuel ko ki chi ne mau biik alak; kimi Jehovah koboto inendet, 
ama chamji ng’alekyik koba buch. Ng’alekyik ko kitinye nyigisindo¬—
ki maweksei buch. Kou noto agine, ko mau buch lagokab Jehovah. Ki 
kigurin ing’alal eng’ kandoinatet, ne ityindos ak magetab Jehovah.

Agot eng’ ng’onyuni, ko mi bik cheu arorutikab Jehovah, ago tomo ichek 
koyan Kristo. Aitopel ko agenge ne kitoreti Daudi, ago ng’alalenyin ko 
kigiite kou ne kang’alal Jehovah inendet. Ngot komi bik cheu choto eng’ 
mesundeito, ko tos tiana eng’ inye ne ki koyan Kristo?

Tebe sirutik kole, Ng’o inendet ne mwaei ak kosulda kioto, ngot ko 
mang’at Kiptaiyat kioto? Kimnatet nebo iman eng’ ng’alalet kobunu 
Jehovah. Ng’aleguk ko tamirmiriet ak sobet. Ko i laitoriat ne indoise 
eng’ sobet, ko ma buch ng’aleguk, amu ole mi Ng’olyotab Jehovah, ko 
mi kimnatet Kong’eete rani ing’alal eng’ ribetab ge, kou chi ne tononjin 
Jehovah.

TESETAB SOMANET 
Rirekab Jeremia 3:37

CHERSETAB 365 KESOMAN BUKUIT 
NE TILIL - BETUTAB 321
Esekiel 33-34
Jakobo 5

BETUTAB AENG’, ARAWETAB TAMAN AK AGENGE 17

SAETAB RANI

MAONATET NE KIMWACHIN GE

Kiptaiyat, mwaei sirutiguk kole ang’ate kiy ak kigimitwan. Eng’ kimantetab 
Tamirmiriet Ne Tilil, kosuldo Ng’olyot age tugul ne amwae, eng’ kainet ne 
toror nebo Jesu.

Ng’olyot age tugul ne amwaei kigimite. Tuguk che ang’ate kosuldo eng’ 
chokyinet, ak kolitit sobonwek, koyaanjin ak magetab Jehovah.



52 www.goodnewsdailydevotional.com

OYUM KATUGANIKOYUM KATUGANIK
Johana 6:12
Ak ye kingobiyong’so, kolenji alamalyennyi, Oyum katuganik che 
kang’et, si mabet kiy.

Kiiboruech Jesu kit ne mie nebo tononjinet eng’ boisionikyik. Kima 
kowechowechi tuguk, kergei ngo chebo ng’ony anan ko tamirmiriet. Ye 
kin kabai kayumanikab bik, kong’at alamalyenyin koyum katuganik, ago 
kiiboruech kole chang’inda, ko ma chamjinet kewechowech, kobaten 
nyolu keriib.

Ye kin kasoom kobogoriotab kanan toretet, ko kiesio Jesu eng’ kanamet 
kotoret, ago kiwolji kolenji boisienyin ko kibo lagokab Israel. Ago eng’ 
kayanenyin ak kaming’inetab ge, ko kinyor cheu katuganik, ak kotaach 
kwong’utiet. Iboru noto kole choto cheu uon mengechen, komuchi 
kotinye kimnatet ne o.

Kiiboor Jesu etet ak Ng’omnatet; kiting’en kamanut katuganik tugul. 
Kou noto aginye ko tuguk che imuchi igeere ko mengechen eng’ sobet, 
komuchi koyai boisiet ne o ye kiriib komie.

Eng’ mung’aret, kuurset, ak sobetab betut age tugul, ko mat iwechowech 
kiy. Iyum katuganik, ak iboisien komie. Nyile Jehovah tuguk che kiriibe, 
ak ketononji komie.

TESETAB SOMANET 
Luka 16:10

CHERSETAB 365 KESOMAN BUKUIT 
NE TILIL - BETUTAB 322
Esekiel 35-36
1 Petero 1

BETUTAB SOMOK, ARAWETAB TAMAN AK AGENGE 18

SAETAB RANI

MAONATET NE KIMWACHIN GE

Kiptaiyat, tamirmiriet age tugul ne wechowechi tuguk eng’ sobenyun, 
kitutu kinaamen tigitik, ak keng’em eng’ keswek, eng’ kainet ne toror 
nebo Jesu.

Kinaamen che tutigin, aigu ne yie logoek, ye atononjini komie tuguk tugul 
che kigonon Jehovah, eng’ kainetab Jesu. Amen.

CHIPCHIBINDO NEBO KWONG’ET!CHIPCHIBINDO NEBO KWONG’ET!
Johana 6:21
Kocham anyun kotaach inendet eng’ moinget: ak kiit moinget 
ngunoto emet ole kibendi.

Ye kilanye Jesu moinget, ko kiyaaksei kit nebo kwong’et. Kibwati ole 
kiyai Petero boisiet kemout tugul amanam njirenik, ago ye kinyo Jesu, 
konam ichek njirenik che chang’ mising’. Eng’ sirutietab rani, ye kin kabai 
bik che chang’, ko kiwo Jesu eng’ baragutab beek kosub alamalyenyin, 
ne kia konaam banda eng’ moinget. 

Ye kitaach inendet eng’ moinget, komwa sirutik kole, kiyaak kwongutiet 
ne kiit ole kibendi eng’ ngunoto. Iboru nito kole ye chutyi Jesu kiy age 
tugul, koisto ge kagaetab ge, ak kobiit chokyinet. Mitunenyin kogonu 
bandab tai, nyilet, ak chipchibindo ne mi barak nebo kwong’et.

Ma imugaksei komi Jesu sobetab chi, ak kong’et sobonoto ne ma 
inoktoi. Nyorunen kelunet, mieindab Jehovah ne kigonech. Mitei Jesu 
moingeng’ung’—igen anyun che miachen!

TESETAB SOMANET 
Taunet 24:12

CHERSETAB 365 KESOMAN BUKUIT 
NE TILIL - BETUTAB 323
Esekiel 37-39
1 Petero 2

BETUTAB ANG’WAN, ARAWETAB TAMAN AK AGENGE 19

SAETAB RANI

MAONATET NE KIMWACHIN GE

Kiptaiyat, ma amu kamuget, anan ko kimnatet, kobaten eng’ 
Tamirmirieng’ung’. Ye asaei rani, konyoruon chipchibindo ne mi barak, 
ago bo kwong’et, eng’ kainetab Jesu.

Amwaei ak ang’ate chipchibindo ne mi barak, ago bo kwong’et eng’ 
sobenyun. Kiy age tugul ne teere bandanyun nebo tai, ko ng’ete, ago 
tamirmiriet age tugul nebo kagaetab ge, koisto ge eng’ Kainetab Jesu. 
Amen.

ORET NE KICHILILENORET NE KICHILILEN
Johana 6:49
Kiam kwanisiekwok mana eng’ ong’atet, ak kibek.

King’alali Jesu kalewenaik che kiime bikab ng’ony, kobaten king’anye 
sobet eng’ ichek chebo tamirmiriet. Mana che kimi ong’atet, ko kitoret 
lagokab Israel betuiek che matian, ago kima koteere meet. Kiiboru Kristo, 
ne noto ko Makatiat nebo iman kobun Kipsengwet.

Eng’ Kristo, kegonech che siire che kimakyini ge, kigonech ripsetab sobet. 
Kimwa Jesu kole, Ngot oam bortab Weritab chi, ak oee korotikyik, ko 
otinye sobondo eng’ oring’wong’ (Johana 6:54). Eng’ ametab bortanyin, 
kenyoru sobenyin, atebenyin, ak kabelisiet.

Mesetab Kiptaiyat ko oret ne kichililen. Mwaei Sirutik kole, bo iman 
Kiptaiyat, ago konu oret ne kichililen. Mesanato ko agenge eng’ 
ortinwechoto. Ye iame, imong’unen kewelutik, ak ichutyi ripset, iistoege 
ng’emisiet, mianwogik, ak meet ne nyase bik.

Kiy age tugul ne kiim bik che kiindounen, ko ma imuchin. Eng’ Kristo, ko 
ng’etyotin bitosiek tugul, ago lumdaat oret ne leel.

TESETAB SOMANET 
1 Korintoek 10:16

CHERSETAB 365 KESOMAN BUKUIT 
NE TILIL - BETUTAB 324
Esekiel 40-41
1 Petero 3

BETUTAB MUT, ARAWETAB TAMAN AK AGENGE 20

SAETAB RANI

MAONATET NE KIMWACHIN GE

Kiptaiyat, eng’ kimnatetab borto, ak korotikab Jesu, in konyor ng’etyet 
komosto age tugul ne meat eng’ sobenyun, eng’ kainetab Jesu. Amen.

Amwae ak ang’ate ale awendoti eng’ chililet, ak ripsetab kipsengwet. 
Alelesone eng’ komoswek tugul. Che kiitonosi bik alak, ko maitonoision. 
Eng’ Kristo, asuldoi!

AGOI KAGESUNETAGOI KAGESUNET
Johana 6:68
Kowolji anyun Simon Petero, kolenji, Kiptaiyandani, kibendi ole mi 
ng’o? Itinye ng’alek che bo sobondab koigeny.

Ye king’alalen ge Jesu kole, inendet ko makatiatab sobet, ko kimwa che 
chang’ eng’ alamalyenyin kole, noto ko kit ne ui, ago tos ng’o ne iyan? 
Eng’ yoto anyun ko kiiwisak che chang’, amata kosub inendet. Eng’ yoto 
ko kitonon Petero, ak komwa kole, Kiptaiyandani, kibendi ole mi ng’o? 
Itinye ng’alek che bo sobondab koigeny.

Kitononen Petero ng’olyondenyin. Ma u Juda ne kitinye muguleldo ne ya, 
ak kong’wekta Jesu. Kitinye Petero kasartab nyalulnatenyin, ole kiesio 
Jesu, kobaten king’etunot muguleldanyin eng’ imanit, ama nosto. Nito 
ko kurseng’ung’ rani, tokyin ge isub Jesu Kristo, agoi kagesunet. Mat 
ichamji chametab ng’ony kochutyin. Boiboiyosiekyik, ko ma igae ge, 
kobaten sobet ne kinyoru eng’ Kristo kobo koigeny.

TESETAB SOMANET 
Boisionikab Che 
Kiyoktoi 4:12

CHERSETAB 365 KESOMAN BUKUIT 
NE TILIL - BETUTAB 325
Luka 22:31-46
Tienwogikab Kalosunet 119:89-176

BETUTAB LO, ARAWETAB TAMAN AK AGENGE 21

SAETAB RANI

MAONATET NE KIMWACHIN GE

Kiptaiyat, toreton ariib muguleldanyun, eng’ kamuget tugul, si eng’ let 
agas imwa ile, Kiiyai ne mie, otwogindoni mie ak ne kiyani.

Ma komi wegetab let. Omi oret asubi Jesu Kristo. Mageere katam, anan 
ko tai, amu konyekyuk ko tokyin ge Kiptaiyat.

NITO ORET, BUNOTEN YUTONITO ORET, BUNOTEN YUTO
Johana 10:27
Kasei kutinnyu kechirekyuk, ak angen ichek, ak kosuba.

Ye mwaei Jesu kole, kasei kutinnyu kechirekyuk, koboru imanit ne tinye 
nyigisindo: chang’ kutuswek che ng’alalei, ago ma tugul che nyolu kisub. 
Kechirek eng’ yaenywa, kongen ago isubi kutitab ribindenywa, ama chito 
age.

Eng’ mbaretab Eden, ko kigas Awa setani, ne kita kase Jehovah, ak 
konyor ng’emisiet. Eng’ rani, kemi kasarwek che chang’ kutuswek, kergei 
ngo television, choronok, tienwogik, atebosiek, ago tebut anyun, ko tos 
kutitab ng’o ne isubi?

Bunyot ko chame koberber bik, ko uon inendet ko malaikayatab lapkeiyet. 
Kutinyin ko tinye kawiset, agot eng’ Sirutik. King’anye Sirutik, kasarta ne 
kitieme Jesu, kobaten kigeer Jesu kaberberisiet, amu inendet ko Imanit.

Tuguk che igase kowise ole itokyin ge, iwise tetutikab kabwatutiguk, ago 
tilu ole tokyin ge sobeng’ung’.

TESETAB SOMANET 
Hebranik 5:14

CHERSETAB 365 KESOMAN BUKUIT 
NE TILIL - BETUTAB 326
Esekiel 42-44
1 Petero 4

BETUTAB TISAP, ARAWETAB TAMAN AK AGENGE 22

SAETAB RANI

MAONATET NE KIMWACHIN GE

Kiptaiyat, konon muguleldo ne chame, ago kase it, si kobiit asub 
ortinweguk. In komenyon Ng’olyondeng’ung’ komie, eng’ kainetab Jesu. 
Amen.

Ang’ate ale itikyuk ko chobotin kogas tuugetab Jehovah. Kutit age 
tugul ne ter ko sisat eng’ sobenyun. Awendoti eng’ naet nebo kwong’et. 
Indoiwon imanit, ago ma kiberberon.



www.goodnewsdailydevotional.com 57

KESISIETAB LETKESISIETAB LET
Matayo 9:37
Kilenji anyun alamalyennyi, O kesisiet iman, ago ng’ering’ kiboitinik.

Kasarta age tugul ne kigeer Jesu chi ne makyin ge toretet, ko kitinye 
rirge. Kiy age tugul ne kitiinye muguleldab Jehovah, ko kitiinye Jesu 
Kristo agine. Noto anyun, si kiisobe che miandos, agot eng’ betutab 
sabato, koneti kayumanik, ak kobae che shorortos.

Eng’ Sirutietab rani, ko kiiim Jesu kayumanikab bik, che king’etyotin, ago 
serotin, kou kechirek che matinye kayagindet. Kilenji alamalyenyin, kosa 
Kwanda nebo kesisiet, si kobiit koyook kiboitinik che chang’, kogesis.

Chang’ Kristianik che kanye kasarta ne mie, si konaam kosor bik, ago 
ne kimwa Jesu kole, O kesisiet. Mitei magetab chokyinet eng’ kasari. Ui 
olda tugul ole ingen, ak iamdechi ichek kobwa go, si kobiit konyi gotab 
Jehovah. Amdechin kiy age tugul, amat igaa ge.

TESETAB SOMANET 
Luka 14:23

CHERSETAB 365 KESOMAN BUKUIT 
NE TILIL - BETUTAB 327
Esekiel 45-46
1 Petero 5

BETUTAB TAI, ARAWETAB TAMAN AK AGENGE 23

SAETAB RANI

MAONATET NE KIMWACHIN GE

Kiptaiyat, yaat konyekyok, kegeer kesisiet ne mi tainyon. Inyitech ak 
nyiganatet, kiamden Logoiyweguk, ak iyogu kiboitinik che chang’, kotyi 
kesisiet, eng’ kainet ne toror nebo Jesu. Amen.

A aiywetab boriet, eng’ eunekab Jehovah, ago kigiyokwon awal 
nganasok, kokwatinwek, ak emotinwek, amu eng’ Logoiywekab Jesu 
Kristo. Halleluyah!

ATEBETAB SAETATEBETAB SAET
Juda 1:9
Ago ye kingobaregei Mikael, malaikaiyat ne o, ak oindet, kotiitos 
agobo mustab Musa,

Sobet ko magonin tuguk che imakyini ge kasarwek tugul; iyani tuguk che 
igiljini ge. Kasarwek che chang’, ko mitei tuguk che teere bandab tai, ak 
ole tokyin ge chi. Ng’ot ko kitiitos oindet, agobo mustab Musa, ko tos 
tiana kaimet ne iime, magetab lakwet ne sobe, nebo Jehovah?

Eng’ Kolosaik 4:12, kong’alalen Paulo kagiletab ge, nebo Epabra, eng’ 
saet. Ng’olyotab Yunanik agōnizomai, eng’ arorunet ko kigil ge, keyai 
luget. Saet ko ma nyolu ko kit nebo besio; kobaten noto ko kit ne kiyaei 
eng’ tamirmiriet, ketononi komie eng’ kagiletab ge.

Mat inaite kaburet. Boriseni oindet kou ng’etundo, kocheng’e ne ame. 
Tonon eng’ saet. Igiljin ge gong’ung’, bortang’ung’, emeng’ung’, ak ole 
tokyin ge sobeng’ung’. Tetat kabelisiet, eng’ oldab saet.

TESETAB SOMANET 
Luka 18:1
Epesoek 6:12
Jakobo 5:16

CHERSETAB 365 KESOMAN BUKUIT 
NE TILIL - BETUTAB 328
Esekiel 47-48
2 Petero 1

BETUTAB AENG’, ARAWETAB TAMAN AK AGENGE 24

SAETAB RANI

MAONATET NE KIMWACHIN GE

Kiptaiyat, ye agile ge eng’ saet, itononwon. Kiy age tugul ne esio magetab 
sobenyun, iger gong’ eng’ kainet ne toror nebo Jesu. Amen.

Atononi komie eng’ oldab saet. Ataache kimnatet agiil ge, ak chametab 
Jehovah asulda. Kiy age tugul ne teere sobenyun, gonyun, ak magetab 
sobenyun, kemumechi. Awendoti eng’ kabelisiet, ago isuldo boisienyun, 
eng’ kainetab Jesu. Amen.

MUGULELDO NE IITUYOTMUGULELDO NE IITUYOT
Jakobo 4:8 
Orikyi Jehovah, si korikyok. Oun eunekwok, okwek kiptengeginik; 
ak otilil mugulelwekwok, okwek che o bo kabwatutik aeng’.

Eng’ kasartab Korona, ko chang’ bik che kiinam kosub Tamirmiriet. 
Kitesak che somani sirutik, che saei, ak che irugute ge, ago ole kibitunen 
cherset anyun, ko ma kaiyweisietab Jehovah, kobaten kiiywei bik meet.

Kisa Daudi eng’ Tienwogikab Kalosunet 86:11 kole, IItuiye muguleldanyu, 
si koiywei kaineng’ung’. Noto ko ki maget, kocham ak kotegis Jehovah, 
eng’ muguleldanyin tugul. Kiiguitos Daudi kole, chamnyet ne igesunot 
ge, koisto nyogoriet, ago kit ne itegisi mising’, eng’ muguleldang’ung’, 
ko kit ne ichame.

Ibwatwech Sirutik kole, ma kigonech Tamirmirietab nyogoriet, ago ye 
lumdaat muguleldo eng’ Kristo, koisto ge nyogoriet. Ma istoenech ge 
Jehovah, kanye kiyan inendet eng’ iman. Riikyin inendet, ago inaei kole, 
ki negityinen kasarwek tugul. Chamjin bandang’ung’ ak Jehovah, koek 
kotugul, ma nebo besio, kobaten koek ne lumdaat, eng’ chamnyet nebo 
iman.

TESETAB SOMANET 
1 Johana 4:18

CHERSETAB 365 KESOMAN BUKUIT 
NE TILIL - BETUTAB 329
Daniel 1-2
2 Petero 2

BETUTAB SOMOK, ARAWETAB TAMAN AK AGENGE 25

SAETAB RANI

MAONATET NE KIMWACHIN GE

Kiptaiyat, chamjin chamnyet ne ating’enen, koek ne bo iman, ago litit. 
Lumdan eng’ yamdaet ak inye, eng’ betut age tugul, ak koigeny. Amen.

Magenyun ko Jesu Kristo. Achame Inendet, eng’ muguleldanyun tugul, 
sobondanyun, kabwatutikyuk, ak bortanyun. Eng’ kasarwek tugul, 
ang’alalen chamnyenyin ne tononot. Haleluyah!

KIMNATETAB KANAPTAETKIMNATETAB KANAPTAET
Epesoek 3:8
Kigigona mieini, ane, ne a ming’in kosiir inendet ne ming’in eng’ 
che tililen tugul: aamji Bororiosiek magornatosiekab Kristo che 
maisiagaksei.

Mwaei Bukuit Ne Tilil komie kole kanaptaet kobunu Jehovah. Inegei ne 
ilotu chi, ak kowekta age kwo ng’ony. Iboru nito kole Jehovah inegei, ne 
tilu, ago chamenyin ko kimnatet, ne mi kwenutab kanaptaet age tugul.

Kigeere ge Paulo ne Kiyoktoi, ko ne ming’in, kosiir ichek the tililen, ago 
kiitaban inendet chametab Jehovah. Tuguk che kiyai eng’ otisienyin, 
koboru kagimitet, ne siire kalotunetab ng’ony.

Eng’ Jehovah, ko ole ki kisikyin, anan ko ne kisichin, ko ma tilu, ole tokyin 
ge sobeng’ung’. Kit ne tilu, ko chametab Jehovah eng’ sobeng’ung’. 
Eng’ rani, inai kole chamani, ko kimnatetab kanaptaeng’ung’. Iming’in 
ge anyun, ak itokyi ge Jehovah, amu ilotu Jehovah, ichek che tien ge 
inendet.

TESETAB SOMANET 
Tienwogikab 
Kalosunet 92:10

CHERSETAB 365 KESOMAN BUKUIT 
NE TILIL - BETUTAB 330
Daniel 3-4
2 Petero 3

BETUTAB ANG’WAN, ARAWETAB TAMAN AK AGENGE 26

SAETAB RANI

MAONATET NE KIMWACHIN GE

Kiptaiyat, inye ne ilotu bik. Ingonyoruon chameng’ung’, ak kokanaptan, 
aityi ole ichobwon. Igimiton awendot eng’ kaming’inetab ge, ak atokyin 
ge, ye tetwon kalotunet, eng’ kainet ne toror nebo Jesu.

Achamat ago alotunot. Ole amitei, koyaanjindos ak kanaptaenyun. 
Awendi kong’eete torornatet agenge, agoi age, ago iboru sobenyun 
kanaptaet ne tese tai, eng’ kainet ne toror nebo Jesu.

IIT BETUSIEGUKIIT BETUSIEGUK
Luka 10:42
Ago kit agenge ne kemachei: amu kagolewen Maria kebeberta ne 
mie, ne magirebe.

Eng’ sirutietab rani, ko kilewen Marta koboisiechi Jesu, ago kilewen 
Maria ne tupcho konet ge eng’ kelyekab Jesu Kristo.

Kiboisien kasartanyin Marta eng’ tugukab ng’ony, ak kiboisien Maria 
kasartanyin, eng’ tugukab tamirmiriet, che tinye sobondab koigeny. 
Nito anyun ko kanetutiet ne tinye kimnatet eng’ achek; nyolu kenai kiit 
betusiekyok. Koitet ko kit ne kiboisien eng’ hesabu, ne eng’ arorunet ko 
kenai komie, kit ne kiyae ak betusiekyok.

Kiineti Jesu Marta agobo nito. Saisiek ko tuguk chebo kamanut, ago 
nyolu keboisien komie. Ye iibe kasartang’ung’ inetii ge sirutik, ak omi 
eng’ yamdaet ak Tamirmiriet Ne Tilil, kondochin ortinweguk, ak koborun 
kit ne nyolu iyai, ole iyaitoi, ak kasarta ne mie ne kiyaen noto.

TESETAB SOMANET 
Tienwogikab 
Kalosunet 90:12

CHERSETAB 365 KESOMAN BUKUIT 
NE TILIL - BETUTAB 331
Daniel 5-7
1 Johana 1

BETUTAB MUT, ARAWETAB TAMAN AK AGENGE 27

SAETAB RANI

MAONATET NE KIMWACHIN GE

Kiptaiyat, inetan oit betusiekyuk, ak aboisien muguleldanyun, eng’ 
ng’omnatet. Indochin saisiekyuk, kou eng’ mageng’ung’.

Indochin Kiptaiyat betusiekyuk. Andoi tai chebo koigeny, kosiir che igesu 
ge. Saisiekyuk koyie logoek, indochinot kakwautikyuk, ago awendoti 
eng’ maget ne igesunot ge nebo Jehovah.

MAT IRUMAT IRU
Matayo 13:25
Ago, ye kita koruitos bik, konyo bunyondennyi ak kogolji 
chemulbainik ole mi bek, ak kwo.

Boisien bunyot kasartab kemout, komin keswek chebo yaityo. Kemout 
kotononjin kasarwek che matinye chi naet, anan ko ma ingen chi tugukab 
tamirmiriet, ago eng’ yoto, ko konu bunyot kaimutik eng’ sobonwekab 
lagokab Jehovah.

Ko ki lagokab Jehovah, ko ki lapkeiyetab Ng’ony, ye ki kigurech keletien, 
eng’ taitab bik. Ki kimong’uech eng’ bounatetab mesundeito, ak kechutyi 
Bounatetab Lapkeiyet. Tos tinyen ge nee, lapkeiyet ak Mesundeito?

Mwae Bukuit Ne Tilil eng’ Johana 1:5 kole, Amu iluu lapkeiyet eng’ 
mesundeito; ak kima iterter mesundeito lapkeiyonoto. Ago kinyoru anyun 
Kristianik alak, kibeli agot eng’ ng’ang’utikab kemout. Eng’ kasarwek 
cheu choto, komuchi kemin mianwogik, bananda, nyasutikab oret, ak 
kabetetab boisionik. Ma nyolu anyun ko imaninyon noto. Ng’eet rani, 
tokyin ge saet, karugutetab ge, ak somanetab sirutik. Mat iyan isop sobet 
ne iimat. Isiire kabelik, wendoten eng’ imaninoto betut age tugul.

TESETAB SOMANET 
Kalewenaik 4:18

CHERSETAB 365 KESOMAN BUKUIT 
NE TILIL - BETUTAB 332
Luka 22:47-71
Tienwogikab Kalosunet 120-122

BETUTAB LO, ARAWETAB TAMAN AK AGENGE 28

SAETAB RANI

MAONATET NE KIMWACHIN GE

Kiptaiyat, toreton asop sobenyun nebo iman eng’ Kristo, ak awendote 
eng’ Lapkeiyetab Ng’olyondeng’ung’, ne mi baragutab tuguk che tese 
tai, eng’ ng’ony.

Aesioi aek ne iimat eng’ sobet. Awendoti eng’ bounisiet, ago ma imuchon 
mesundeito. Halleluyah!

KERINGONIK CHEBO YETUNETKERINGONIK CHEBO YETUNET
Isaia 12:3
Tun orame anyun beek eng’ boiboiyet, eng’ keringonik che bo 
yetunet.

Meet ak ng’etyetab Jesu Kristo ko kiib yetunet ne teer eng’ ng’ony, 
mising’ ko eng’ ichek tugul che iyani inendet. Sirutietab rani, kong’alalen 
keringonikab yetunet, ama keringet agenge. Ago kinyoru anyun 
Kristianik, korame keringet agenge kityo, nebo sobet ne leel eng’ Kristo.

Kebeberta age tugul nebo sobeng’ung’, ko tiinye keringonikab yetunet. 
Eng’ yetunet, ko mi keringonikab borotet, kasobet, boiboiyet, ak kiy age 
tugul ne imache, kobaten tienen ge iromunen keringonichoto.

Magetab Jehovah ko kesopchen eng’ chang’indo. Ko ki lagokab 
Jehovah, ko siire chebo ng’ony sobonwekyok, ye kitese tai keromu eng’ 
keringonikab yetunet. Boisien anyun kayanet, iramu eng’ keringonik 
chebo Jehovah, che nyitotin ago konyin

TESETAB SOMANET 
2 Petero 1:3

CHERSETAB 365 KESOMAN BUKUIT 
NE TILIL - BETUTAB 333
Daniel 8-10
1 Johana 2

BETUTAB TISAP, ARAWETAB TAMAN AK AGENGE 29

SAETAB RANI

MAONATET NE KIMWACHIN GE

Kiptaiyat, kongoi amu eng’ boisionik che igesunot ge, chebo yetunet. 
Toreton betut age tugul, aramunen keringet age tugul nebo yetunet, eng’ 
kainetab Jesu.

Ang’ate chametab Jehovah alelesan, ye aramu eng’ keringonikab 
yetunet. Isto ge kasarta age tugul, ne yaamat, ago ayie logoek eng’ 
kasarwek tugul. Amen.

ONG’AT NG’ONYONG’AT NG’ONY
Isaia 1:2
Ogas, ee kipsengwetisiek, ak oeb it, inye ng’ony,

Eng’ kenyini ketubisie, ago ma ane ne ketube. Ng’ang’utioni kobo iman, 
eng’ inye, eng’ kainetab Jesu. Ko ki lagokab Jehovah, ketinye kimnatet 
keng’at ng’ony. Musa eng’ kasartanyin, ko king’at ng’ony koyatak, ak 
kolugui bunikyik; bichoto ko ne kiguuren Kora, ak bik alak che kitiinye 
ge ak inendet.

Ng’alalen Bukuit Ne Tilil Kipsengwet, ak Ng’ony, kou tuguk che kimuchi 
keng’alalji, ak kigochi ng’atutik, kou ole kiyaita Jehovah, ak Musa. Noto 
amu nee, si korame ng’ung’unyek bonik, eng’ ole bunoti bik, ak kogochi 
ng’atutik che ng’eme sobetab chito.

Ye igesu ge kenyini, keng’ate ng’ony kelenji, nyitat mising’, ago matinye 
boroindo koluguech. Kiyamaksei ak sobet ne koi, ago tuiyet age tugul ak 
meet, ne tiinye ge ak sobonwekyok, ak chebo biikab gorikyok, koisto ge.

TESETAB SOMANET 
Ng’atutik 30:19

CHERSETAB 365 KESOMAN BUKUIT 
NE TILIL - BETUTAB 334
Daniel 11-12
1 Johana 3

BETUTAB TAI, ARAWETAB TAMAN AK AGENGE 30

SAETAB RANI

MAONATET NE KIMWACHIN GE

Kiptaiyat, asaei ale koribok sobenyun, ak sobonwekab biikab gorikyok. 
Amen.

Kipsengwet ak ng’ony, ogasan komie: olugui bunik tugul, ak ong’ung’u 
kaberuret age tugul, ne nenyun, ne ki kitup ama eng’ chamenyun, eng’ 
kainetab Jesu.

ALPHA AK KO OMEGAALPHA AK KO OMEGA
Ng’ang’utiet 1:8
Ane ko a Alpha ak ko a Omega, mwaei Kiptaiyat Jehovah, ne mi ago 
kimi ago tun nyonei, Kamuktaindet.

Ye ng’alalen Bukuit Ne Tilil Jehovah, ko Alpha ak ko Omega, kobwati 
che chang’ kole, inendet ko kanamet ak kagesunet, kobaten siire anyun 
noto. Yahudik ko sirisie konaamen eutab tai ak koba katam, ago iboru 
noto anyun kole, inendet ko Omega ak ko Alpha. Inaamen kagesunet ko 
tomo taunet. Noto anyun si komwaei Bukuit Ne Tilil kole, ki kigartat Jesu, 
ko tomo kelumda tolochikab ng’ony. Ko tomo koyai bik tengek, ko kia 
kigartat inendet agobo ichek.

Sobeng’ung’ kogesunot ge. Ko tomo koyain Jehovah, ko kiiges kaberuret 
age tugul, ne tiinye ge ak sobeng’ung’, eng’ ng’ony ak eng’ tamirmiriet. 
Ma rarun kiy age tugul ne kararan, eng’ kainetab Jesu.

TESETAB SOMANET 
1 Petero 1:19-20

CHERSETAB 365 KESOMAN BUKUIT 
NE TILIL - BETUTAB 335
Hosea 1-4
1 Johana 4

BETUTAB AENG’, ARAWETAB TAMAN AK AENG’ 1

SAETAB RANI

MAONATET NE KIMWACHIN GE

Kiptaiyatab kamuktaet, Alpha ak ko Omega, amwaun kongoi. Sobenyun 
ko naat, ago lumdaat eng’ inye. Ko tomo anaam, ko kia igesu, kiy age 
tugul ne tiinye sobenyun. Awendoti rani eng’ nyiganatet, angen ale 
aberurot eng’ ng’ony, ak eng’ tamirmiriet eng’ Jesu Kristo. Ma raruon 
kiy age tugul ne kararan, achute betunyun ak kalyet, tokyinetab ge, ak 
mageng’ung’. Eng’ kainetab Jesu, Amen.

Ma raruon kiy age tugul ne kararan eng’ sobenyun. A baornatet ne sobe, 
ak kowendote. Kiy age tugul ne amache, ko nyonjon eng’ kainetab Jesu.

BUNJINETBUNJINET
2 Korintoek 5:17
Noto anyun, ngo mi chi age tugul eng’ Kristo, ko kigeyai inendet 
koek chito ne leel: kagosiirto tuguk che bo keny; ogeero, kagoek 
che leelach.

Ye agetoti karit, ko kasarwek alak ageere polisiek che mengechen 
eng’ oret, kondochin karisiek, ak kong’ate che kete karisiek. Ng’anda 
mengechen, ko tos nee ne yaei ichek, kotonoisi biik che eechen, che 
ketoti lorisiek? Bunjinenywa anyun. Tinye ichek tiet kobun serikalit ne 
tinye kimnatet, ago o kosiir ming’inatenywa. Nda iyoome iim ichek, kiiti 
kele kelelji serikalit.

I lakwetab Jehovah, ne kisigu Jehovah. Bunjineng’ung’ ak bounisieng’ung’, 
ko siire chebo ng’ony. Ng’at betung’ung’ ak araweng’ung’, ago konin 
walutik che imakyini ge. Ng’alaljin ole imitei, ago bwane walutik eng’ 
kainetab Jesu.

TESETAB SOMANET 
Johana 1:12

CHERSETAB 365 KESOMAN BUKUIT 
NE TILIL - BETUTAB 336
Hosea 5-6
1 Johana 5

BETUTAB SOMOK, ARAWETAB TAMAN AK AENG’ 2

SAETAB RANI

MAONATET NE KIMWACHIN GE

Kiptaiyat, kongoi amu ki iyaan aik Lakweng’ung’, ak igonon bunjinet eng’ 
Kristo. Awendoti rani, angen ale tion bounisieng’ung’ ak kimnateng’ung’. 
Ang’ate sobet, chamet, ak kabelisiet eng’ betunyun, arawenyun, ak 
ole amitei. Tuguk tugul koyaanjindos ak mageng’ung’ nebo sobenyun. 
Maywei kiy ago ma kisipton amu a neng’ung’.

A lakwetab Jehovah, ne kisigu Tamirmiriet. Mieindab borto ak borotet 
ko chechuk. Bwanjon boroinwek, kobun komoswek tugul, eng’ kainetab 
Jesu.

NE KI KITERTERNE KI KITERTER
Isaia 14:16
Injururin che keerin, kobwatin kole, Tos chichito ne kiigochi ng’ony 
kobotan, chichito ne kiitumdum bounatosiek;

Bik che chang’, koboto Kristianik, kobwati kole Setani ko o mising’, 
ago tinye kuinoik, kobaten ma unoto agot eng’ Sirutik. Noto anyun ko 
pichait ne iboruok bik che kisire kitabusiekab lagok. Eng’ kitabutab 
Isaia komwaei kole kinjurure inendet. Iboru noto kole, ming’in mising’, 
ne yaache iruruny konyek, si igeer komie. Ikwong’e ile kinyorunen ano 
kimnatet, ne iimen emotinwek.

Ma o Setani; kitigin eng’ inye. Mat ibarait kamugenyin, amu nyolji 
kureretab kelyeguk. Testai anyun iib kakwautik che eechen. Ma imuchi 
koteerin bunyot eng’ kainetab Jesu.

TESETAB SOMANET 
Kolosaik 2:15

CHERSETAB 365 KESOMAN BUKUIT 
NE TILIL - BETUTAB 337
Hosea 7-8
2 Johana 

BETUTAB ANG’WAN, ARAWETAB TAMAN AK AENG’ 3

SAETAB RANI

MAONATET NE KIMWACHIN GE

Kongoi Kiptaiyat, eng’ kabelisiet ne atinye eng’ Jesu Kristo. Mwaei 
Sirutiguk kole, ki kiterter kimnatosiek tugul, eng’ kimurtoiyot, ago 
atononen kabelisionoto. Aesioi nyogornatet, ak kaberberisiet ne ilotu 
bunyot, kosiir kimnateng’ung’, eng’ sobenyun. Awendoti eng’ kandoinatet 
angen ale, o nemi orinyun kosiir ne mi ng’ony.

Mi bunyot kureretab kelyekyuk, ago mateere kiy age tugul ne tinye 
kainenyun. A kabelindet, amu o nemi orinyun, kosiir ne mi ng’ony.

BOISIEN KANDOINATETBOISIEN KANDOINATET
Luka 10:19
Ogeero, kaagonok kamuget si kobiit otiech erenok ak melmelwek, 
ak oterter kimnatet tugul ne bo bunyot: ak mami kiy ne imuchi 
kong’emak.

Kimwa Jesu kole kimnatet tugul, eng’ kipsengwet ak ng’ony, ko ki kigochi 
Inendet. Kimwa anyun kole, ogeero kaagonok kamuget….. Kimnatet 
tugul ne kitinye Jesu ko kigonech; noto ko kimnatet kibelisien, kenyorun 
borotet, ak keyai kwong’utik. Iwendoti ak kimnatet ne ma kimuchi eng’ 
oring’ung’, ago anyun, ko nyolu iboisien kimnatanato, eng’ komoswek 
tugul chebo sobeng’ung’.

Rani ko betut ne leel. Ng’etyin imaninito rani kole, kigonin Jehovah 
kimnatet tugul.  Boisien kimnateng’ung’, ak kandoinateng’ung’, eng’ 
tuguk tugul ago inyoru baornatet.

TESETAB SOMANET 
Matayo 28:18

CHERSETAB 365 KESOMAN BUKUIT 
NE TILIL - BETUTAB 338
Hosea 9-10
3 Johana

BETUTAB MUT, ARAWETAB TAMAN AK AENG’ 4

SAETAB RANI

MAONATET NE KIMWACHIN GE

Kiptaiyat, aesioi aik ne sobe eng’ kaimetab ge. Atieche boisiet age tugul 
nebo bunyot, ago ang’ate ale ma ng’emon kiy. Kiy age tugul ne kiteeron, 
ang’ate kolititit ngunin. Alaali kimnatetab borotet, kabelisiet, ak awendote 
eng’ kaborunoik. Aboisien kandoinatet, eng’ chametab ge nebo borto, 
rabisiek, gonyun, ak sobenyun. Kiy age tugul ne ung’at, kogas it 
kandoinatetab Jesu Kristo. 

Atononi eng’ nyiganatet. Awendoti eng’ bounisiet, ama kiterteron. Ang’ate 
ale igimiton Jehovah asuldaen tuguk tugul.

AMDAET NE WENDOTEAMDAET NE WENDOTE
2 Korintoek 3:2
O baruennyo ne sirat eng’ mugulelwekyok, ne naat ak kosomani 
bik tugul.

Achame amwa ale, amden logoiywek, ago eng’ ye nyolu, iboisien 
ng’alek. Kwong’e alak kole, ko tos nee ne keboisien ngot ko ma ng’alek. 
Mwaei Bukuit Ne Tilil kole, o baronok che siratin, chebo Jesu Kristo, 
ago iboru noto kole sobeng’ung’, ko amdaet. Nyolu kogeer bik atebetab 
sobeng’ung’, ak koyan Kristo. Nyolu kobarta sobeng’ung’, kagesunetab 
Jehovah. Mieindanyin ak kororonindanyin, ko nyolu kotogunen.

Ye isomani sirutichu, ketese tai kewalin iegu kit neu Jehovah. Nito ko 
kenyit ne nyolu ibarte kole, mitei Jehovah. Eng’ atebetab sobeng’ung’, 
konyoru che chang’ ng’omnatet, nebo Kiptaiyandenyon Jesu Kristo.

TESETAB SOMANET 
Matayo 5:16

CHERSETAB 365 KESOMAN BUKUIT 
NE TILIL - BETUTAB 339
Luka 23:1-25
Tienwogikab Kalosunet 123-125

BETUTAB LO, ARAWETAB TAMAN AK AENG’ 5

SAETAB RANI

MAONATET NE KIMWACHIN GE

Kiptaiyat, walan inaamen orit, si kobiit koek atebenyun, baornatet ne togu 
nebo Kristo. Ole mi nyalulnatet, igimiton, ole mi kachutetab ge, ilititan 
ak Tamirmirieng’ung’. In kong’alal sobenyun ak koamda logoiywek, eng’ 
mieindo ak tililindo.

A baruet ne sirat ago wendote. Bwanjin Kristo bik che chang’ amu eng’ 
ane. Eng’ iman kosubi sobenyun mieindo ak rirenosiek, betusiek tugul 
chebo sobenyun.

KIMWAUN NG’OKIMWAUN NG’O
Taunet 3:11
Ak komwa kole, Ng’o ne kamwaun kole, Imi ach ngor? Keam che bo 
ketoto kiang’atin ale amat iam?

Ye kiyai tengek Adam ak Awa, ko mwaei Sirutik kole, kiuny ge amu kimi 
ach ngor. Ye kin konyo Jehovah, koteb anyun kole, Ng’o ne kamwaun 
kole, Imi ach ngor? Ki maesio kole kima mi ach ngor ichek. Kimache 
konai kole ng’o ne kimwachin ichek kole kimi ach ngor. Kimi ach ngor 
kong’eete kanamet, kobaten kiyai ichek oindet, konai imaninoto.

Chi age tugul ne ibwatun agobo kachililutiguk, anan ko tengekwogiguk, 
koboisie eng’ atebetab setani. Ng’o ne kimwaun kole kiiyai tengek, ago 
tomo kenyoun kaat? Ng’o ne kimwaun kole mesuldoi? Ki kigartatin ak 
Kristo, ak imong’unen oldab meet, ak Inendet. Mamitei tengekto, anan 
ko nyalulnatet, ne ratyinot sobeng’ung’. Iberurot mising’, kot ko ma 
kimuchi kechubin, eng’ kainetab Jesu.

TESETAB SOMANET 
Romanik 8:1

CHERSETAB 365 KESOMAN BUKUIT 
NE TILIL - BETUTAB 340
Hosea 11-12
Juda

BETUTAB TISAP, ARAWETAB TAMAN AK AENG’ 6

SAETAB RANI

MAONATET NE KIMWACHIN GE

Kongoi Kiptaiyat, amu eng’ boisiet ne kiigesu eng’ kimurtoiyot, ak 
kabelisiet ne atinye eng’ Jesu Kristo. Aesioi tuuget age tugul ne ibu 
kirindaet, kalilanet, nyogoriet, ak kaimutik alak tugul eng’ sobenyun.

Aberurot mising’, kot ko machuboksei. Chametab Kiptaiyat ko ole 
amenye, ago iyaanjindos komie, tuguk tugul chebo sobenyun, eng’ 
kainetab Jesu.

KI KIYOGUN IBOUNISIEKI KIYOGUN IBOUNISIE
Tienwogikab Kalosunet 82:6
Kiamwa ale, O cheptalelisiek, Ak okwek tugul ko o werikab Inendet 
ne Toror Mising’.

Laitoriat Charles, ko kima imuchi koek Laitoriat, agoi ole kime kamenyin. 
Weritab Laitoriat kobounisie agine, eng’ ye kame Laitoriat. Ko ta kosobe 
laitoriat, ko mabou kiy werinyin. Noto amu nee, si komi komoswek cheu 
emet ne kiguren Wales, ole bounisie werikab laitorinik, amu oloto ko ma 
tononjin laitoriat.

Ingen Jehovah kole ki cheptalelisiek, kou ye mwaei Sirutik, ago kou 
ye maimuchi weritab Laitoriat, kobounis eng’ ole menye Laitoriat, ko 
kima kimuchi kebounisien tugul eng’ Kipsengwet. Eng’ noto anyun, ko 
ki kiyokweck kebwan kebounisien eng’ ng’ony. Ki iyogun Jehovah iwal 
kokwotinwek, kandoinatosiekab emotinwek, ak gorikab bik. Konyin 
anyun ng’ony, ui ibounisie!

TESETAB SOMANET 
Taunet 1:28

CHERSETAB 365 KESOMAN BUKUIT 
NE TILIL - BETUTAB 341
Hosea 13-14
Ng’ang’utiet 1

BETUTAB TAI, ARAWETAB TAMAN AK AENG’ 7

SAETAB RANI

MAONATET NE KIMWACHIN GE

Kiptaiyat, yat konyekyuk, si aguiyo boisienyun eng’ ng’ony. Isten kaimutik 
tugul, nyogoriet ak betetab met ne yoome koteer boisienyun. Ma bo 
kawaida; kiiyokwon aib walutik, kawiset, ak abarte Bounateng’ung’. 
Igimiton aboi kaimutik che mi tainyun. In koib sobenyun walet eng’ 
konyun, kokwenyun, ak ibindanyun. Amen.

Ki kiyaan aboi ng’ony. Atinye bounisiet awal tuguk eng’ gonyun, 
kokwenyun, ak ibindanyun. Amandoi rani, kou chi ne ki iyook Jehovah 
kobounis.

NG’ALEK CHE KOIKOING’ALEK CHE KOIKOI
Isaia 53:1
Ng’o ne kiiyan ng’alekyok? Ak kiging’ang’ji ng’o eutab Jehovah?

Nyiitat ng’ony logoiywek che terjin. Achame amwa ale eng’ betusiechu, 
ye megere logoiywek eng’ television, ko menai tuguk che tese tai, ago 
ngot igeer logoiywechoto, kiberberin. Kayumikab logoiywek, ko tinye 
kaberberisiet eng’ betusiechu.

Kit ne kiteebe anyun maotiot, ko tos ng’o ne iyani ng’alekyok? Ng’alalun 
Jehovah nguni, komwaun kole, bwanjin borotet ak kalyet. Tebut anyun 
ko ma kele tos mi logoiywek alak, kobaten tos logoiywek achon che 
iyani. Lewen ng’olyotab Jehovah, kosiir ng’alek alak tugul. Iyan kit ne 
mwaei, ak itesyi boisionik ago inyoru baornatet.

TESETAB SOMANET 
Romanik 10:16

CHERSETAB 365 KESOMAN BUKUIT 
NE TILIL - BETUTAB 342
Joel 1-3
Ng’ang’utiet 2

BETUTAB AENG’, ARAWETAB TAMAN AK AENG’ 8

SAETAB RANI

MAONATET NE KIMWACHIN GE

Kiptaiyat, ayani Ng’olyot age tugul kobun kuting’ung’. Toreton amach, ak 
ayai kou ole imache. Aterteri kaimutik tugul, eng’ kainetab Jesu.

Ng’olyotab Jehovah, kondoiwon ak koboruon oret. Machililii kiy age tugul 
ne amache eng’ sobenyun. Tetat chechuk, ago lumdaatin eng’ kainetab 
Jesu.

BORIETAB KABWATUTIKBORIETAB KABWATUTIK
2 Korintoek 10:5
Kiluuli kabwatutik, ak kiy age tugul ne toror ne ieetegei kole 
kogirinda naetab Jehovah, ak koluulei kabwatet age tugul si kobiit 
kogas it Kristo;

Kundit ko ma banyek kityo, che mi eng’ metitab chito, siire choto. Mwaei 
Bukuit Ne Tilil kole, u chito kabwatutikyik. Iboru nito kole, sobet ne isobe 
ko amu eng’ kabwatutiguk.

Sirutietab rani koboru kole kabwatutikyok ko ole mi boriet. Mitei 
kabwatutik che bwane, ago ma tililen. Noto amu nee, si konyolu kinde 
tuguk tugul kureretab Sirutik. Ye ibwaati meet, kalilaneng’ung’, kabutet, 
ing’alalji kabwatutiguk ng’alek che miach, ak ituptup che yaachen. 
Neng’ung’ borotet, ago iberurin Jehovah kosiir ole iitoksei.

TESETAB SOMANET 
Luka 12:22-26

CHERSETAB 365 KESOMAN BUKUIT 
NE TILIL - BETUTAB 343
Amos 1-3
Ng’ang’utiet 3

BETUTAB SOMOK, ARAWETAB TAMAN AK AENG’ 9

SAETAB RANI

MAONATET NE KIMWACHIN GE

Kiptaiyat, eng’ Sirutiguk, aterteri kaberberisiet tugul nebo setani. 
Kabwatutikyuk, ak bortanyun, ko mi eng’ kandoinatetab Sirutik, ago igu 
Ng’olyondeng’ung’ tononenyun, agoi iweege.

Amwaei ak ang’ate ale Ng’olyotab Jehovah kondoiwon ago toloitanyun. 
Ma itumdumon kiy age tugul eng’ soboni, eng’ kainetab Jesu.

RIPSETAB TONONJINIKRIPSETAB TONONJINIK
2 Korintoek 5:20
Noto anyun ki tononjinik agobo Kristo, ko u ye igoigook Jehovah 
eng’ achek; kigoigook agobo Kristo, kele otuiyege ak Jehovah.

Aberurot eng’ Jehovah aik kandoindet eng’ ibini. Ko ki anyoru kasuldaet 
eng’ kwenutab Kristianik, ko a berurot amu, a Ambasada nebo emenyun. 
Eng’ noto, ko ki aguiye ole boisioito ripsetab tononjinik. 

Kaborunet agenge, ko ye iyaei makosa eng’ emeng’ung’, ak ilabat ichut 
embasi nebo emet age, ko ma imuchi kota konamin askarik, amu kotien 
ge ngatutikab tononjinik, ko ma imitei emeng’ung’—kobaten imitei emet 
ne tononjin embasi inoto kechut.

Ye kimwaei Jehovah kole I ambasada, anan ko tononjinindet, koboru 
kole itononjini emet age, anan ko bounatet age, eng’ oritab emet age. 
Matinyin oik, anan ko kiy age tugul, amu imi emet age. Itinye ripsetab 
tononjinik eng’ kainetab Jesu.

TESETAB SOMANET 
1 Petero 2:9

CHERSETAB 365 KESOMAN BUKUIT 
NE TILIL - BETUTAB 344
Amos 4-6
Ng’ang’utiet 4

BETUTAB ANG’WAN, ARAWETAB TAMAN AK AENG’ 10

SAETAB RANI

MAONATET NE KIMWACHIN GE

Kiptaiyat toreton aboisien kandoinatenyun ak chamjinenyun. Bunik tugul 
che cheng’e sobenyun, ko ma imuchi konaman eng’ kainetab Jesu.

Ko a ambasada nebo Kipsengwet, amwaei ak ang’ate ale, magoi kobiit 
rubet eng’ sobenyun. Kiy age tugul ne tiinye ge ak sobenyun, ko nyone 
nguni eng’ kainetab Jesu.

BOROINDO NE MI BARAKBOROINDO NE MI BARAK
Tienwogikab Kalosunet 8:5
Amu kiiyai inendet koming’init kitigin eng’ Kamuktaindet, Ilaakyini 
inendet kutwet ne bo torornatet ak teegisto.

Kristianik che chang’, ak bik alak ko tinye kaguiyet ne mi ng’ony, agobo 
sirutioni. Imaninyin kou lembeita kobaten noto anyun ko imanit. Ng’olyot 
malaikaisiek, ko ma ng’alalen kiyoogik. Eng’ Hebranik ko ng’olyot 
“Elohim”, ne noto koboru Jehovah Inendet, ama malaikaisiek.

Eng’ noto anyun ko ki kiyaech kemengegitun kitigin eng’ Kamuktaindet 
Inendet, ago isubwech anyun malaikaisiek. I O kosiir kit ne ibwatii. Ui 
ibelisien anyun.

TESETAB SOMANET 
Taunet 1:26-27

CHERSETAB 365 KESOMAN BUKUIT 
NE TILIL - BETUTAB 345
Amos 7-9
Ng’ang’utiet 5

BETUTAB MUT, ARAWETAB TAMAN AK AENG’ 11

SAETAB RANI

MAONATET NE KIMWACHIN GE

Kiptaiyat asei ale eng’ chameng’ung’ ak kaguiyet, awale tuguk tugul, 
konaam kobois komiagitu, agobo sobenyun. Kakwautiet age tugul nebo 
sobenyun, kondochin tamirmirietab Jehovah ye atese tai rani.

Ang’ate borotenyun konyonjon. Eng’ kimnatetab Kipsengwet, ang’ate ale 
abelisiei, eng’ kainetab Jesu.

KONUNOTIOTAB IMANDAKONUNOTIOTAB IMANDA
Romanik 5:17
Amu ngo kiboi meet eng’ bistoetab agenge; ne siirei mising’ anyun, 
kobou eng’ sobondo ichek che taachei chang’indab mieindo ak 
konunet ne bo imanda eng’ agenge, noto Jesu Kristo..

Konunotiot ko kit ne itaache buch, ma amu keyai kiy, kobaten amu eng’ 
chametab inendet ne konu. Mwaei Bukuit Ne Tilil kole, ki kitaach konunet 
nebo imanda. Imanda ko tononet ne mie eng’ taitab Jehovah. Ago tos 
inyorunde ano, tononet ne mie eng’ taitab Jehovah? Itinye tononet ne 
mie amu ki itaach Jesu Kristo.

Kasarta ne kiitaach Kristo, ko imanda ne boisie eng’ sobeng’ung’, ko ma 
neng’ung’, kobaten bo Kristo. Imuchi itonon eng’ nyiganatet, eng’ taitab 
Jehovah, ak iteeb kiy, amu eng’ tainyin, ko ma keere kiy age tugul ne ya, 
kobaten keere Kristo kityo. Tilil Kiptaiyandenyon Jesu, ago ye kimi eng’ 
Inendet, ko kitililen ak achek. Ilosun Jehovah!

TESETAB SOMANET 
Romanik 3:22-24

CHERSETAB 365 KESOMAN BUKUIT 
NE TILIL - BETUTAB 346
Luka 23:26-56
Tienwogikab Kalosunet 126-128

BETUTAB LO, ARAWETAB TAMAN AK AENG’ 12

SAETAB RANI

MAONATET NE KIMWACHIN GE

Kiptaiyat, amwaei kongoi amu eng’ konunotiotab imanda. Asaei ale, 
atestai awendot eng’ kaguiyet, ak kabwatutik che leelach. Kiy age tugul 
ne ang’ate, anyoru, amu a neng’ung’ ago I nenyun.

Ang’ate ale ki ataach chang’indab mieindo, ak konunotiotab imanda 
eng’ Kristo. Atononi ko atiagat, ago ayanat eng’ taitab Jehovah. Abou 
tengekto, nyogoriet ak kaimutik. Tuugenyun ko tinye nyigisindo, amu 
ang’alali ami eng’ Kristo.

ORET NE KICHILILENORET NE KICHILILEN
1 Korintoek 10:13
Kima namak yomset kobate noto ne imuchi komuitae chi tugul: 
ago bo iman Jehovah ne machamdook keyomak kosiir ne te ne 
omuchi; ago koboto yomsonoto koyaei agine oret ne ochilile, si 
kobiit omuch omuite.

Eng’ kebeberwek che chang’ chebo sobet, ko chobe oret ne mandaen, 
bik che ng’omen, agot ko tomo komakyi ge noto. Keetikab ndegeisiek 
konetatin agobo nyasutik, agot ko tomo koyaak kiy ne ya. Korik 
keteeche, ak kechop ole kimandaen nda lale mat. Che yaei mung’aret 
koriibe amanyor asenet. Choto tugul ke tete ko ta ko loo, si yeit nyasutiet, 
komi ole kechililen.

Kou noto, ko ma meten Jehovah, ama oret ne ichililen. Kergei ngo 
kewelutikab rabisiek, mianwogik, anan ko kaimutik alak tugul, ko ma 
kilewenin ibun choto bune bik alak. Ma nyolu koimin tuguk che iime bik 
che mi ng’ony, agot eng’ kasarwek che uon kagoit kagesunet. Mitei oret 
ne kechililen, ago boisieng’ung’, inai ak iboisien.

TESETAB SOMANET 
2 Petero 2:9

CHERSETAB 365 KESOMAN BUKUIT 
NE TILIL - BETUTAB 347
Obadia
Ng’ang’utiet 6

BETUTAB TISAP, ARAWETAB TAMAN AK AENG’ 13

SAETAB RANI

MAONATET NE KIMWACHIN GE

Kiptaiyat, kongoi amu igonech oret ne kichililen kotugul. Yaat konyekyuk 
ageer, ak anai oret ne amandaen ne kechobwon, eng’ kaimutiet age 
tugul.

Aguitosi ak aboisien oret age tugul ne achililen, ne chobwon Jehovah. 
Ma ratat ago ma teron kiy. Amandaen kaimutiet age tugul eng’ kabelisiet.



78 www.goodnewsdailydevotional.com

KI KITIACHAN ENG’ YAITIETKI KITIACHAN ENG’ YAITIET
Jakobo 1:13
Amat komwa chi ye kagiyom kole, Kayoma Jehovah: amu mayomei 
Jehovah yaitiet, ama yomei inendet chi age tugul.

Tuguk alak ko ma mandaen kiy, ago iboru noto kole ma kuule kiy. 
Tuguchoto ko ki kichob, eng’ oret ne mainyanjin kiy, komandaen. Imuchi 
ko ma kararan ole mi tuguchoto, kobaten mawalaksei eng’ atebenywa. 
Kiy age tugul ne rikyin, ko ma chute orinywa.

Jehovah ko machute yaityo; ago matinye yaityo, boroindo koityi Inendet, 
anan ko ole mi. Ko I lakwenyin, itinye atebet neu noto, ne esio yaityo. 
Ye iguitosi kou noto, inaami iesioi kagiletab ge, ak inaam isop kou ole 
nyolu. Mat iyan tuguk che maityindos ak atebeng’ung’ eng’ Kristo. Mat 
iimage, mat itwou, amat iwechoge, amu kit ne mi oring’ung’, ko ma iyani 
cheu choto.

TESETAB SOMANET 
1 Johana 5:18

CHERSETAB 365 KESOMAN BUKUIT 
NE TILIL - BETUTAB 348
Jona 1-4
Ng’ang’utiet 7

BETUTAB TAI, ARAWETAB TAMAN AK AENG’ 14

SAETAB RANI

MAONATET NE KIMWACHIN GE

Kiptaiyat, kongoi amu atinye atebeng’ung’. Igimit kaguiyenyun anai ale, a 
ng’o eng’ Kristo, si kobit asop ami baragutab tuguk che tese tai, ak aesie 
kiy age tugul ne ma neng’ung’.

Ma kitiinye ge ak kiy age tugul ne ya. Ma chuton yaityet. Matinye boroindo, 
anan ko kimnatet eng’ ane. Mayani ago magochini ge tyemutik, anan ko 
wechet, eng’ kainet ne toror nebo Jesu.

NYOLU KORUT NG’OLYOTNYOLU KORUT NG’OLYOT
Boisionikab Che Kiyoktoi 6:7 
Kitesak anyun ng’olyotab Jehovah; ak kotesak mising’ koitetab 
alamalyet eng’ Jerusalem; ak kogas it kayanet tuiyet ne o ne bo 
tisiik.

Eng’ ngony, ko kiy age tugul ne kiriibe ak kechamji koeet, ko eng’ 
let kobounisie. Nda ibogochi mbaret ametwa, korutu ak kochang’a 
chemorut. Mami kiy ne ng’etu kou kyoto kasarta ne goi; lazima ko mitei 
kit ne tesoksei. Kiy age tugul ne rutu, konyoru bounisiet, ago kiy age 
tugul ne kimeto kiterteri.

Ngot ko matesoksei Ng’olyot eng’ oring’ung’, kotesoksei kit age eng’ 
yoto. Kaimutik, nyogoriet, ak kutuswek alak che ter, konaami kobounisie, 
ma amu tinye kimnatet kobaten ka kichamji korut. Ma kiyain koboun 
tuguk che tese tai. Ng’olyot ne mi oring’ung’ ko nyolu keriib kot konaam 
kobounis eng’ sobeng’ung’. Ye tinye nyigisindo Ng’olyot, inyoru 
kasuldaet. Inet ge Sirutik, ng’alal sirutik, ak iboisien kot koit koeet mising’ 
eng’ oring’ung’.

TESETAB SOMANET 
Kolosaik 3:16

CHERSETAB 365 KESOMAN BUKUIT 
NE TILIL - BETUTAB 349
Mika 1-3
Ng’ang’utiet 8

BETUTAB AENG’, ARAWETAB TAMAN AK AENG’ 15

SAETAB RANI

MAONATET NE KIMWACHIN GE

Kiptaiyat, kongoi eng’ kimnatetab Ng’olyondeng’ung’ ne boisie eng’ 
sobenyun. Atokyini ge anet ge betut age tugul, ak agochi boroindo ne tai 
eng’ sobenyun. In koeet mising’ Ng’olyondonoto, agoi koboi tuguk tugul.

Tese tai koeetu mising’ Ng’olyotab Jehovah eng’ orinyun, ak kobounis 
eng’ kebeberwek tugul chebo sobenyun. Ma iterteron kaimutik, anan ko 
kiy age tugul. Abelisiei amu bounisie Ng’olyotab Jehovah eng’ sobenyun!

TWAI TWAITWAI TWAI
1 Timoteo 6:17
Ng’at magorek che bo betusiechu, si mamenio, anan konde 
kamang’unenywa magornatosiek che matonondos, ago eng’ 
Jehovah inendet ne konech tuguk tugul eng’ aiyebindo si kobiit 
keboiboitune.

Nda ki iiyee soda chebo emetab Italy, inae kole choto che nyigisen ko 
bendi ng’ony eng’ chuboit, ak che belbel kong’etu eng’ barak, ago mata 
chomu kiy. Mitei anyinyindo kobaten tebunen ng’ony eng’ chuboit. Ye 
itwaitwai, kowalaksei tugul, ak kong’olak che ung’atin eng’ ng’ony ak 
chebo barak.

Kou noto agine, ko mitei Kristianik che ibote eng’ orinywa tuguk che 
kigonech Kristo, (choto ko sobetab kabelisiet, boiboiyet, mieindab borto 
ak mogornotet), kobaten ma soptos ichek eng’ imaninoto. Ki koba ng’ony, 
ago kanye anyinyindo kechamcham, kobaten nyolu ilaal choto cheguk. 
Boisien Sirutik itwaiwai tuguk che kigonin Jehovah eng’ ayiebindo. Mat 
ichamji kimnatetab, Jehovah ne mi oring’ung’, kobuur buch.

TESETAB SOMANET 
Johana 10:10

CHERSETAB 365 KESOMAN BUKUIT 
NE TILIL - BETUTAB 350
Mika 4-5
Ng’ang’utiet 9

BETUTAB SOMOK, ARAWETAB TAMAN AK AENG’ 16

SAETAB RANI

MAONATET NE KIMWACHIN GE

Kiptaiyat, kongoi amu eng’ kabelisiet ne kiigonon eng’ Kristo. Inetan 
atwaitwai tuguk che kiinde orinyun, ak amang’isu kagesunetab 
kimnateng’ung’ eng’ sobenyun.

Aesioi asop sobet ne mami kit ne tese tai. Tuguk che kiibelisiewon Kristo, 
ko soptos, ago boisie eng’ orinyun, ago togu eng’ kebeberwek tugul 
chebo sobenyun.

OBOISIEOBOISIE
Luka 19:13
Yeityo koguur otwogikyik taman, ak kogochi fedaisiek taman, ak 
kolenji, Oboisie agoi tun aitu.

Naet kole weeksei Jesu, ko imanit ne ma kitokyin eng’ chi age tugul ne 
nyiitat Tamirmiriet. Nyonunenyin ko riigunat, ago ogeero kit ne kimwa 
Bukuit Ne Tilil kole, oboisie agoi tun aitu.

Ng’olyot “oboisie” ko ma kenyi ng’ony kityo, kobaten iboru kole nyolu 
keyai mung’aret agoi koweek Jesu. Ye ta imi ng’ony, iyai mung’aret, 
boisien euneguk, ago iberuri Jehovah logoekab euneguk.

TESETAB SOMANET 
Kolosaik 3:23-24

CHERSETAB 365 KESOMAN BUKUIT 
NE TILIL - BETUTAB 351
Mika 6-7
Ng’ang’utiet 10

BETUTAB ANG’WAN, ARAWETAB TAMAN AK AENG’ 17

SAETAB RANI

MAONATET NE KIMWACHIN GE

Jehovah, iberur boisionikab eunekyuk, ak logoekab lupchanikyuk. 
Tamirmiriet Ne Tilil, indoiwon ak itoreton si kobiit anam tugukyuk.

Aname ak abou kiwatosiek che leelach. Konon ng’ony walutik che 
miachen, eng’ kainetab Jesu.

MA TONONOTMA TONONOT
Kalewenaik 4:18 
Ago oretab che bo iman ko u lapkeiyet ne iluu, Ne iluu ko tesoksei 
agoi betut ne igesunotgei.

Beek che tonondos ko ole yien mainik mbu, ago oloto kora ko ole nyitat 
mianwogik che terchin, kobaten beek che tililen mising’ ko che rondo 
ge. Kou noto agine, bik che tonondos, ago mayaei kiy, ko nyumnyum 
koboisien ichek Setani kogol kaberberisiet, yaityo, ak neregek. Kiy age 
tugul ne ma inoktoi, konaami konune; ago kit ne tese tai korondo ge, 
kong’etu ko tilil, ama kinyorjin ng’emisiet.

U noto agine eng’ tugukab tamirmiriet. Mwaei Bukuit ne Tilil kole kibendi 
kong’eete tornatet agenge agoi age— kong’eete kimnatet agenge, agoi 
age—amu mamitei kiy ne tononot eng’ Jehovah. Ye itese tai eng’ inendet, 
ko meng’etu eng’ olda agenge, igaa ge kot koityin ng’emisiet. Eng’ rani, 
kotese tai konokto tuguk cheguk, ak komiagitu.

TESETAB SOMANET 
Kalewenaik 4:18

CHERSETAB 365 KESOMAN BUKUIT 
NE TILIL - BETUTAB 352
Nahum 1-3
Ng’ang’utiet 11

BETUTAB MUT, ARAWETAB TAMAN AK AENG’ 18

SAETAB RANI

MAONATET NE KIMWACHIN GE

Kongoi Kiptaiyat, amu eng’ torornateng’ung’, ak mituneng’ung’ eng’ 
sobenyun. Eng’ chameng’ung’, koberurot mung’arenyun ak tuguk tugul 
chechuk, eng’ kainetab Jesu.

Amwaei ak ang’ate ale, a kimnatet eng’ ng’onyuni, ago mamitei kiy 
ne imuchi kotonoision. Ang’ate kurgotik che leelach chebo baornatet, 
koyatak, eng’ kainetab Jesu.

METAMORPHOSISMETAMORPHOSIS
2 Korintoek 3:18
Ago achek tugul kobortoi torornatetab Kiptaiyat ko u kioit eng’ 
togochikyok che ma tugotin, kewalech eng’ itonoto kobunu 
torornatet agoi torornatet, ko u ye bunu Kiptaiyat ne Tamirmiriet.

Metamorphosis eng’ arorunet ko kowalak kit kong’eete age, ak koek 
age. Kou taburburiet konaami sobenyin ko mayat, yeityo koek kutyet, ak 
eng’ let koek taburburiet ne tirireni. Kou noto ak achek Kristianik, kebune 
metamorphosis; ole kiwalaksei kong’eete kit age, ak keigu kit ne kaikai.

Mwaei Bukuit Ne Tilil kole, ye kitokyini ge Sirutik, ak kegeere Jehovah eng’ 
kioitab Sirutik, kegergeitu ak inendet. Tokyin ge Sirutik, agoi igergeitu ak 
Jehovah, ne maibuti ama kiterteri. Walagen anyun eng’ metamorphosis!

TESETAB SOMANET 
Johana 1:14

CHERSETAB 365 KESOMAN BUKUIT 
NE TILIL - BETUTAB 353
Luka 24:1-35
Tienwogikab Kalosunet 129-139

BETUTAB LO, ARAWETAB TAMAN AK AENG’ 19

SAETAB RANI

MAONATET NE KIMWACHIN GE

Kiptaiyat, konon rubetab Sirutik. Toreton aguiyo, eng’ kainetab Jesu.

Awalaksei eng’ Sirutikab Jehovah. Awendi kong’eete torornatet age, agoi 
torornatet age, eng’ kimnatetab Sirutik. Mong’u sobenyun ko kararan 
kosiir, eng’ kainetab Jesu.

ITERTER ENG’ NG’OLYOTITERTER ENG’ NG’OLYOT
Boisionikab Che Kiyoktoi 19:20
Kotesak ko u noto anyun ng’olyotab Kiptaiyat eng’ kimnatet ak 
koterter.

Eng’ nganasetab Epeso, ko kiamda Paulo Ne Kiyoktoi, ak kowalak bik 
che chang’, kobwanji lapkeiyetab Kiptaiyat Jesu Kristo. Amu nee si 
koyaak kou noto, eng’ kimnatet ak kwong’et, ko ung’at eng’ Sirutietab 
rani. Kit ne kitesak ko ma Paulo, kobaten kitesak Ng’olyot ne kiamdoi 
Paulo.

Ngotesak Ng’olyot, koboru kole iterteri bunyot, ago ngo mi ng’ony 
Ng’olyot, koteterin bunyot. Ye itese tai inetii ge Sirutik, iterterisiei eng’ 
kainetab Jesu.

TESETAB SOMANET 
Jeremia 23:29

CHERSETAB 365 KESOMAN BUKUIT 
NE TILIL - BETUTAB 354
Habakuk 1-3
Ng’ang’utiet 12

BETUTAB TISAP, ARAWETAB TAMAN AK AENG’ 20

SAETAB RANI

MAONATET NE KIMWACHIN GE

Kiptaiyat, toreton atesak eng’ Sirutiguk betut age tugul. Toreton atononen 
ng’atutikab Sirutiguk, amat aistaen ge choto eng’ kainetab Jesu.

Ng’olyot ne mi orinyun koterterisie, eng’ tuguk che tese tai eng’ soboni. 
Abounisiei eng’ mung’aret, eng’ otisienyun, eng’ chametab ge nebo 
borto, ak eng’ tuguk tugul, eng’ kainetab Jesu.

MA KIMI MESUNDEITOMA KIMI MESUNDEITO
1 Tesalonikek 5:2
Amu ongen okweget komie ole nyonei betutab Kiptaiyat ko u chorin 
ne nyonei kemoi.

Mwaei Bukuit Ne tilil kole, nyone Jesu kou chorindet eng’ kemout. Chang’ 
che somani kou noto ak koyan kole mamitei chi ne ingen, betut ne nyone 
Jesu. Agot ye itese tai isomani komuchi ko megeere agot, kit ne mwaei 
Sirutioni.

Mwaei Bukuit Ne Tilil kole achek che kimi eng’ Kristo, ko ma kimi eng’ 
mesundeito, agobo nyonunenyin. Kimi anyun eng’ lapkaiyet, ama 
eng’ mesundeito. Keer kit ne mwaei 1 Tesalonikek 5:4-5 kole, okwek, 
tupchosiechu, ko momi eng’ mesundeito, kot konyonjok betunoto ko u 
chorin: amu okwek tugul ko o werikab lapkeiyet, ak werikab bet. Nyone 
kou chorindet kityo, eng’ ichek che mi eng’ mesundeito. Ilosun Kiptaiyat 
amu eng’ inye inaei betunoto, ago eng’ nguni, ites tai iboisie.

TESETAB SOMANET 
Matayo 24:42

CHERSETAB 365 KESOMAN BUKUIT 
NE TILIL - BETUTAB 355
Sepania 1-3
Ng’ang’utiet 13

BETUTAB TAI, ARAWETAB TAMAN AK AENG’ 21

SAETAB RANI

MAONATET NE KIMWACHIN GE

Kiptaiyat, toreton ates tai ak tuguk che nyolu, agoi nyonuneng’ung’. Aistoi 
kaimutik tugul eng’ bandanyun nebo imanda, eng’ kainetab Jesu.

Atese tai atesoksei eng’ lapkeiyetab Kiptaiyat Jesu Kristo. Letieni 
lapkeiyetab Ng’olyot, eng’ tuguk tugul che atiinye, eng’ kainetab Jesu.

BOUNISIENBOUNISIEN
Kiruogik 5:6-7
Eng’ betusiekab Samgar weritab Anat, Eng’ betusiekab Jael ko kima 
kobunei chi ortinwek che eechen, Ak kibun kiprutoinik ortinwekab 
taban. Kiigesgei bounik eng’ Israel, kiigesgei, Kot ang’eet ane 
Debora, Ang’eet ane, kamet eng’ Israel.

Betusiek eng’ kandoinatet, anan agot ko otisiet, ko mi bik che igochin 
Jehovah. Igochin bik alak chamet konom, ak koboi betusiek. Inaame 
Bukuit Ne Tilil eng’ rani, konaisiech kole betusiek ko kibo Samgar, ago 
eng’ koitetab 7, ko king’eet anyun Debora.

King’eet Debora eng’ betusiekab chito age, amu ma ng’eet inendet ne 
kibo betusiechoto. Chuto ko betusieguk, ago nyolu ing’eet ak indochi 
komosweguk. Kanyin gong’ung’ ak bik che omi tugul. Ng’eet!

TESETAB SOMANET 
Josua 1:3

CHERSETAB 365 KESOMAN BUKUIT 
NE TILIL - BETUTAB 356
Hagai 1-2
Ng’ang’utiet 14

BETUTAB AENG’, ARAWETAB TAMAN AK AENG’ 22

SAETAB RANI

MAONATET NE KIMWACHIN GE

Kiptaiyat, angen ale kanyon bik tugul. Toreton eng’ Tamirmirieng’ung’, 
ang’eet ak asoru gonyun, komong’une mianwogik, bananda, ak meet 
eng’ kainetab Jesu.

Andoisei ak abou tuguk che tese tai. Atinye kamugetab Jehovah, asor 
gonyun eng’ kainetab Jesu.

TOS INYE?TOS INYE?
Matayo 11:3
Ak koteebe inendet kole, Tos i inendet ne nyonei, anan kiganye 
age?

Ye kimi Johana kabatisanindet korgoret koratat, ko kiibwat kit agenge 
kole, Jesu ko ki Messiah ne kinyolu kosor inendet. Ye kiratat eng’ korgoret, 
ak kowendoti Messiah eng’ sang’, koyaei boisietab Kwandanyin, ko kit 
ne kiuit koguiyo Johana. Eng’ yoto ko kiiyokto alamalyenyi, koteebe Jesu 
kole, tos ki inendet iman?

Choronoguk ak bikab gongwong’, che tinye kaimutik rani, komuchi ko 
kwong’e ak koteebe tebut neu noto. Tos inye ne soru gongwong’? Eng’ 
rani ilewen isoru ichek eng’ kewelutik. Amdechin ichek agobo Jesu, ak 
igochi ichek lapkeiyet. Inaam rani amu inye ne keganyin.

TESETAB SOMANET 
Isaia 61:1

CHERSETAB 365 KESOMAN BUKUIT 
NE TILIL - BETUTAB 357
Sekaria 1-2
Ng’ang’utiet 15

BETUTAB SOMOK, ARAWETAB TAMAN AK AENG’ 23

SAETAB RANI

MAONATET NE KIMWACHIN GE

Kiptaiyat, konon chamet asor ichek che tinye magutik. Yaan aik lapkeiyet 
ne letyeni, eng’ ortinwekwak chebo sobet, eng’ kainetab Jesu.

Ki kilumdan aik sorunindetab gonyun. Atinye ole bunu tuguk che 
mang’ete, ago aboisien atoret ichek che makyin ge, eng’ kainetab Jesu.

WAL OLE IBOWAL OLE IBO
Hebranik 12:22
Ago kaoit okwek tulwetab Sion, ak nganaset ne bo Jehovah ne sobei, 
Jerusalem ne bo kipsengwet, ak tuiyosiek che bo malaikaisiek che 
ma iitoksei.

Mwaei Bukuit Ne Tilil kole, kageit tulwetab sion, ole mi tuiyosiek chebo 
malaikaisiek, che ma iitoksei. Eng’ nguni komuchi ingen kityo, ole imitei 
eng’ ng’ony. Kobaten ye I lakwetab Jehovah, ko memitei yoto kityo, imitei 
Sion. I meng’indetab Sion. Ole ibo eng’ tamirmiriet ko Sion.

Eng’ Sion, ko mamitei rubet anan ko kabutet. Eng’ yoto ko maityin 
kaimutik chebo soboni. Sop kou meng’indetab Sion, ak ing’alal kou 
lakwetab Sion. Ibo emet ne kaikai.

TESETAB SOMANET 
Tienwogikab 
Kalosunet 2:6

CHERSETAB 365 KESOMAN BUKUIT 
NE TILIL - BETUTAB 358
Sekaria 3-4
Ng’ang’utiet 16

BETUTAB ANG’WAN, ARAWETAB TAMAN AK AENG’ 24

SAETAB RANI

MAONATET NE KIMWACHIN GE

Asaei ale kotuchon chametab Jehovah. Ang’ate kaberuret age tugul 
nebo kamanut kosubwon, ago atese tai abortoi kaberuretab Sion, eng’ 
kainetab Jesu.

A mengindetab Sion, ago ma raruon kiy. Ang’ate chogenikyuk koranda 
ge eng’ chang’indo, eng’ kainet ne toror nebo Jesu.

BETUT NE SORUNOTBETUT NE SORUNOT
Kiruogik 6:25-26
“…ak ibut kapkorosutab Baal ne tinyei kwandang’ung’, ak iluul Asera 
ne negite kapkorosunoto… ak iteekyi Jehovah Kamuktaindeng’ung’ 
kaptisisiet eng’ baragutab irimonito.”

Ki king’at Gideon kobut kapkorosutab Baal, ak koteekyi Jehovah 
kapkorosut eng’ baragutab irimonoto. Ki kisor oloto eng’ kit ne ki kilumda 
eng’ yoto. Rani ko mi che eesio, keboiboenji sigetab Kiptaiyat Jesu, eng’ 
tarigit 25 Arawetab Taman ak Aeng’, amu tiinye ge ak betut ne kiboisien 
bik che ma sigunotin. Kobaten kou noto agine, ko kiy age tugul ne kitinye 
boisiet age, kimuchi kitilil ak kogochi Jehovah.

Eng’ kainetab Kiptaiyat Jesu Kristo, kebou betuni amu eng’ Inendet! 
Ma kegere tuguk che kitam keyai eng’ betuni, kobaten kigere Inendet. 
Sigenyin ko chutunetab sorunet eng’ ng’ony, ak kanametab kasuldaet 
nebo magetab Jehovah eng’ bik.

TESETAB SOMANET 
Isaia 9:6
Luka 2:10-11

CHERSETAB 365 KESOMAN BUKUIT 
NE TILIL - BETUTAB 359
Sekaria 5-6
Ng’ang’utiet 17

BETUTAB MUT, ARAWETAB TAMAN AK AENG’ 25

SAETAB RANI

MAONATET NE KIMWACHIN GE

Kiptaiyat, amwaun kongoi amu eng’ konunotiotab Kiptaiyat Jesu Kristo, 
koityi ng’ony. Kongoi amu kiiyogu Wering’ung’, koek lapkeiyet ak 
sorunetab bik. Aboiboenjini sigenyin, ago nyitat kongoi muguleldanyun, 
amu eng’ sorunet ak sobet, ne kianyoru kobun Inendet.

Indoise Kristo, ago lumdaat kabelisienyin eng’ sobenyun. Asobe eng’ 
kandoinatenyin, ak awendoti eng’ kagesunetab kabelisienyin. Halleluyah, 
Ki koterter Kristo tugul!

TETAT ANYOR SOMUTIKYUKTETAT ANYOR SOMUTIKYUK
Pilipik 4:6
Amogereri met eng’ kiy age tugul; ago eng’ kiy age tugul ko eng’ 
saet ak somet koboto kongoi, ingonaak somutikwok eng’ Jehovah.

Ibwat anyun itinye Kwanda ne tinye tuga eng’ elfusiekab tulonok, Yaindet 
ne ma kiyai, koguurin kole igochi Inendet somutiguk konai. Tos kararan 
ne tian! Sirutietab rani kobwatwech kole, ma nyolu kegereri met agobo 
kiy age tugul. Kobaten nyolu kigochin Jehovah somutikyok konai.

Eng’ rani iib kasarta imwachi Jehovah somutiguk. Igochin inendet 
tuguk che kiyaachin, amu tinye kamuget kolipanun. Mogoriot mising’ 
kwandang’ung’ ne mi kipsengwet, kosiir kiy age tugul ne ibwatyini kole 
tinye mogornotet. Ago konunenyin kobo koigeny. Mat korarun kiy, amat 
iimage, amu itinye Kwanda ne mogoriot eng’ Kipsengwet. Mwachin 
kaimutiguk.

TESETAB SOMANET 
Tienwogikab 
Kalosunet 50:10

CHERSETAB 365 KESOMAN BUKUIT 
NE TILIL - BETUTAB 360
Luka 24:35-53
Tienwogikab Kalosunet 140-150

BETUTAB LO, ARAWETAB TAMAN AK AENG’ 26

SAETAB RANI

MAONATET NE KIMWACHIN GE

Kiptaiyat, agonin somutikyuk. Asaei ale kiy age tugul ne amache, 
anyoru. Asaachini chamet eng’ taing’ung’, ak taitab ichek che keeron, 
eng’ kainetab Jesu.

Sautikyuk kewolunen Ei. Asobe sobet ne nyiitat chang’indo, ago kigonon 
tuguk tugul kobun kipsengwet, eng’ kainetab Jesu.

MA KEGERERE METMA KEGERERE MET
Matayo 6:34
Noto anyun amogerer met agobo mutai: amu kerere met mutaut 
agobo ge. Yamei betut yaitiennyi.

Ko I lakwetab Jehovah, ko meilat igerer met, agobo mutai. Kit ne tinye 
chamjinet, kogerer met agobo mutai, ko “mutai”. Ingen Jehovah kole 
kabwatutik komuchi kobois mising’, kobwati agobo rabisiek, amitwogik 
ak tuguk alak. Ago ki king’atech ko mat kegerer met, agobo amitwogik, 
kalogutik, borwekyok, sobonwekyok, anan ko kiy age tugul!

Ago anyun kobwati che chang’ eng’ biikab Jehovah, kole ma nyolu 
kibwat kit age tugul, kobaten ma u noto. Kereretab met, komong’unen ole 
mengen kit ne nyolu iyai, ago mengen kole I tononjinindetab Kipsengwet. 
Mwaei Sirutik kole, mat inam kabwatutik che konu kereretab met. I 
keswotab Jehovah, ago ki koberurin ak tuguk che tiinye ge ak sobet. 
Mwachin kongoi eng’ kanamet agobo mutai, ago chang’aitu tuguk che 
inyoru. Mat igerer met.

TESETAB SOMANET 
Pilipik 4:6-7

CHERSETAB 365 KESOMAN BUKUIT 
NE TILIL - BETUTAB 361
Sekaria 7-8
Ng’ang’utiet 18

BETUTAB TISAP, ARAWETAB TAMAN AK AENG’ 27

SAETAB RANI

MAONATET NE KIMWACHIN GE

Asae ale, kotuchok betusiekyuk ak chamet. Ma nyoru rarunet, anan ko 
kaimutik eng’ sobenyun. Tamirmiriet Ne Tilil, indoiwon si machilil boroindo 
age tugul. Kongoi Kiptaiyat, amu iribwon mutai, eng’ kainetab Jesu.

Sobenyun ko mitei tuguk tugul, che amakyini ge, ago nyitatin 
chagosiekyuk. Andochini anyun tugukyuk, ago ma raruon kiy age tugul 
ne kararan, eng’ kainetab Jesu.

MOGORNOTOSIEK CHEBO IMANMOGORNOTOSIEK CHEBO IMAN
Epesoek 3:8
Kigigona mieini, ane, ne a ming’in kosiir inendet ne ming’in eng’ 
che tililen tugul: aamji Bororiosiek magornatosiekab Kristo che 
maisiagaksei;

Strait of Hormuz ko ki koek kwenutab kit ne ki ng’alalen, eng’ 2025-2026 
eng’ Middle-East, ak betetab mwanik ne kigoim emotinwek che chang’ 
chebo ng’ony, ak kotes beitab tuguk. Tos imukto ge ano anyun, ole 
tenden eng’ beek, koyai kabutetab mung’arosiek koyom North Americah, 
Asia, Africa, ak kogas ng’wanindab tuguk che tese tai eng’ Middle East?

Emotinwek ko tinye mung’arosiek, ago choto ko tononen ng’omnatetab 
bik, kobaten mitei kit ne kuuren Bukuit Ne Tilil, magornotosiekab Kristo, 
Che maisiagaksei. Choto ko siire mwanik, tahabu, anan ko Yaholom. Eng’ 
Kristo ketinye mogornotet ne siire mogornotosiek. Ye itese tai ing’omitu 
eng’ Sirutik, inaami isobe eng’ mogornotosiekyik. Ma iluulin tuguk che 
tese tai eng’ ng’ony, amu tuguk che imakyini ge kobunu Kipsengwet.

TESETAB SOMANET 
Epesoek 2:7

CHERSETAB 365 KESOMAN BUKUIT 
NE TILIL - BETUTAB 362
Sekaria 9-10
Ng’ang’utiet 19

BETUTAB TAI, ARAWETAB TAMAN AK AENG’ 28

SAETAB RANI

MAONATET NE KIMWACHIN GE

Kiptaiyat, chamjin tuguk che amakyini ge, koranda ge betut age tugul 
nebo sobenyun. Asaei ale yatatin konyekyuk, kogeer mogornotosiek 
tugul che mutyon.

Amwaei ak ang’ate ale, ma raruon kiy. Tuguk che yaachen che tese tai 
eng’ ng’ony, ko ma iimon, eng’ kainetab Jesu.

WERIK AK TIBIKAB TULETWERIK AK TIBIKAB TULET
Mariko 3:17
Ak Jakobo weritab Sebedi, ak Johana ng’etab kametab Jakobo; 
kiigochi ichek kainet koguure Boanerges, ye kiweech kele, Weritab 
tulet:

Tupchosiek aeng’ che mi eng’ Sirutietab rani—Jakobo ak Johana— ko 
ma kuguren ichek werikab tulet, amu eng’ buch. Neregekwak ko kimi 
barak, mising’ ko eng’ tugukab bounatet. Kasarta ne ki kiesio Jesu besio, 
eng’ Samaria, ko kiwol ichek eng’ neregek koteeb kole, Kiptaiyat, imache 
keguur mat eng’ Kipsengwet kobel bichu? Kiger gong’ ichek Jesu, 
kobaten ki iboru ichek kabegechinetab ge, nebo konyitetab Bounatetab 
Jehovah.

Ani inye—tos nee kaineng’ung eng’ tamirmiriet? Tos kingenjin nee? Tilun 
rani eng’ kabwatutiguk kole, kinain amu eng’ tuguk che eechen. Imuchi 
ko waletab sobonwek, toretetab che banandos, anan ibunji kamanut eng’ 
ole iyachini boisiet. Igun werit, anan ko cheptab tulet, eng’ oret ne ingen.

TESETAB SOMANET 
Luka 9:54

CHERSETAB 365 KESOMAN BUKUIT 
NE TILIL - BETUTAB 363
Sekaria 11-12
Ng’ang’utiet 20

BETUTAB AENG’, ARAWETAB TAMAN AK AENG’ 29

SAETAB RANI

MAONATET NE KIMWACHIN GE

Kiptaiyat, asaei ale kotoreton kaileng’ung’ ak chameng’ung’, abunji 
kamanut eng’ ortinwekyuk. Yai kainenyun konaak eng’ kit ne o mising’, 
eng’ kainet ne toror nebo Jesu.

Amwaei ak ang’ate ale, aiboti matab Jehovah. Kindo kainenyun koek 
agenge, eng’ chebo bik che eechen, eng’ kayanet. Angen Jehovah 
nenyun, ago ayaei chebo kwong’et, eng’ kainetab Jesu.

KAMANG’UNETAB TORORNATETKAMANG’UNETAB TORORNATET
Kolosaik 1:27
Che kicham Jehovah kong’ang’ji kit ne u magornatosiekab 
torornatet ne bo ung’otionito eng’ Bororiosiek, noto Kristo eng’ 
okwek, kamang’unetab torornatet:

Kit agenge nebo kamanut ne imuchi koyai chi, ko koyan Kiptaiyandennyon 
Jesu Kristo. Inendet ko karantii kole, mutai neng’ung’ ko mi komie. Mwaei 
Bukuit Ne Tilil kole, Kristo ne mi oring’ung’, ko kamang’unetab torornatet 
tugul. Imuchi kobendi tuguk mutyo, kobaten Jehovah ne mi oring’ung’, ko 
kaborunet kole, mutai neng’ung’ ko letyeni mising’.

Igesu ge kenyit, ago imuchi ibwati kole kita iyaei che siire che kiiyai. 
Kobaten mwachin Jehovah kongoi, amu eng’ Inendet, ko letyeni ago 
kaikai mising’, kasarta ne isubi!

TESETAB SOMANET 
Galatiek 2:20

CHERSETAB 365 KESOMAN BUKUIT 
NE TILIL - BETUTAB 364
Sekaria 13-14
Ng’ang’utiet 21

BETUTAB SOMOK, ARAWETAB TAMAN AK AENG’ 30

SAETAB RANI

MAONATET NE KIMWACHIN GE

Kiptaiyat, kongoi amu ribot mutai nenyun eng’ inye. In kobutok tolochik 
tugul che yaachen, eng’ kainetab Jesu. In kotook torornateng’ung’ eng’ 
sobenyun, agot eng’ kagesunetab kenyini, ak kenyisiek tugul che bwanei.

Mitei kimnatetab Jehovah orinyun. Ang’ate kaberuret age tugul ne 
ung’at, kobois nguni. Ane ak gonyun kesoptosi, kot kegeer torornatetab 
Jehovah, eng’ kainetab Jesu.

KAGESUNINDET NE OKAGESUNINDET NE O
2 Timoteo 4:7
Kiayai luget ne mie, kaagesu labatet, kiarib kayanet:

Sirutietab rani keboisien eng’ ortinwek che terjin. Alak koboisien eng’ ye 
kitube chi ne kame, anan ko ye maboiboi bik. Kobaten sirutioni ko siire 
choto; amu iboru chito ne kilabat, ak kogees komie.

Eng’ kenyini, ko koigesu komie. Kiirib kayanet, ago ngunon ko sait kegeer 
kasarta ne isubi. Keer komoswek che nyolu iyachi boisiet, ak iteeben 
Tamirmiriet Ne Tilil kotoretin. Mi komie ole itokyini ge, ko anyun iwe tai 
eng’ nyiganatet. Eng’ tuguk tugul, inaami komie, ak igesu ko kararan 
mising’. I kagesunindet ne o, eng’ kainetab Jesu.

TESETAB SOMANET 
Hebranik 12:1

CHERSETAB 365 KESOMAN BUKUIT 
NE TILIL - BETUTAB 365
Malaki 1-4
Ng’ang’utiet 22

BETUTAB ANG’WAN, ARAWETAB TAMAN AK AENG’ 31

SAETAB RANI

MAONATET NE KIMWACHIN GE

Kiptaiyat, amwaun kongoi amu eng’ kenyini. Ye achute kasarta ne leel, 
itoreton atokyi ge tuguk che nyolu mising’. Itutun kiy age tugul, ne tos iim 
bandanyun nebo tai, eng’ kainetab Jesu.

Ye agesu kenyini, ko kaberuret age tugul ne kiachilil, aibe koityi kasarta 
ne nyone. Achabe atebwet eng’ muguleldanyun ak tamirmirienyun, 
kotaach kaberuret ne leel, nebo kenyit ne nyone, eng’ kainetab Jesu.

